
КЎНГИЛЧАНЛИККЎНГИЛЧАНЛИК
Миртемир домла ўта 

кўнгилчан инсон эдилар. 
Бир куни нашриётнинг 
узун йўлагидан бир 
одам домлага қараб: 
“Э, бормисиз, сизни 
ҳам кўрадиган кун бор 
экан-ку”, дея қучоқ очиб 
кела бошлади. Домла у 
билан хуш кайфиятда 
қадрдонларча 
қучоқлашиб 
кўришдилар. Обдон 
чақчақлашиб бўлишгач, 
яна қучоқлашиб 
хайрлашдилар.

Инсон ёши улғайган сари бо-
шидан ўтган кунлар, воқеа-ҳо-
дисаларга хаёлан бир-бир назар 
ташлайди. Биз каби мўйсафид-
лар мустабид совет тузумининг 
барча  кўргиликларини кўрдик, 
ўша адолатсиз муҳитда яшадик, 
ишладик. Ўтган кунларимиз, 
табиийки, ортга қайтмайди, ўт-
мишга эврилади. Биз  эса ундан 

таққослар асосида мантиқий 
хулоса чиқарамиз, келажагимиз 
учун фикр юритамиз. 

Янги таҳрирдаги Конститу-
циямиз дебочасига шахсан 
Президентимизнинг  таклифига 
кўра, уч минг йиллик қадимий 
тарихимиз, беқиёс бой мада-
ниятимиз ҳақида фуқаролар-
да фахр-ифтихор уйғотувчи 

фикрлар киритилди. Боиси, 
навқирон авлод вакиллари 
халқимизнинг қадим шукуҳли 
ўтмишидан ғурурлансин, дунё 
тамаддунига муносиб ҳисса 
қўшган буюк аждодларимиздан 
маънавий куч олсин. Маълум-
ки, Шавкат Мирзиёев давлат 
бошқарувига келгач, аввало 
таълим ва тарбия масаласига 

жиддий эътибор қаратди. Бош 
қомусимиздаги зарур таҳрир-
лар ҳам айнан ана шу таълим-
дан тарбияни ажратиб бўлмай-
ди, деган ақидага ҳамоҳангдир. 
Таълим устувор бўлишида 
тарихий хотира билан боғлиқ 
миллий ғурурнинг ҳам аҳамия-
ти катта ҳисобланади.

ЁШ ДЎСТЛАРИМГА

Оқил САЛИМОВ,
академик

Сизга берилган Сизга берилган 
имконни асранг! имконни асранг! 

ТАРИХ ВА ТАҚДИР МУНОСАБАТБУГУННИНГ ГАПИ

Ўзбекистон халқ артисти, Ўзбек Миллий академик 
драма театрининг етакчи актрисаси Гавҳар Зокирова 
билан суҳбатлашар эканман, тарихимизнинг очилмаган 
қирралари кўплигига яна бир бор амин бўлдим. Гавҳар 
опа ўзининг катта бобоси, атоқли маърифатпарвар, 
ўзбек театрининг асосчиси Абдулла Авлоний ҳақида 
билганларини катта ҳаяжон билан сўзлади. Ёниб турган 
кўзлари, самимий нигоҳлари, тўлқинли овози унинг 
бобоси ва у қолдирган бой мерос билан қанчалик 
фахрланишини намоён этиб турарди. Суҳбатдошимнинг 
ҳаяжони менга ҳам юқди. Гавҳар опанинг айтганларини 
худди ўзи гапириб бергандай қоғозга туширишга ҳаракат 
қилдим. 

Авлонийнинг Авлонийнинг 
эварасиэвараси

(Давоми 7-саҳифада). (Давоми 3-саҳифада).

Таржимон – бу юксак маданиятли, бадиият-
ни чуқур ҳис этадиган зиёли. Унинг машаққат-
ли меҳнати туфайли зоҳиран бегона кўринган 
эллар элларга, диллар дилларга пайванд 
бўлади. Таржимоннинг хизмати ортидан тур-
ли миллатга мансуб одамлар бир тилда – 
бадиий адабиёт тилида суҳбат қурадилар. 
Глобаллашув замони бўлган ҳозирги куни-
мизда жаҳон аҳлининг дунёқараши, адабий 
диди, менталитети, урф-удумлари ва қад-
риятларини билиш учун, албатта, уларнинг 
адабий меросидан бохабар бўлмоқ лозим. 
Шу эътибордан Президентимиз томонидан 
яқинда имзоланган “Бадиий таржима соҳаси-
да Муҳаммад Ризо Огаҳий номидаги халқаро 
мукофотни таъсис этиш тўғрисида”ги қарор 
мамлакатимизда таржима адабиётининг юк-
салишида бевосита қанот бўлади. 

Президентимиз олиб бораётган адабий сиё-
сат алалоқибат халқлар ўртасидаги дўстликни, 

давлатлараро ҳамжиҳатликни мустаҳкамлаш-
га қаратилгани ҳаммамизга кундай равшан. 
Бу тарихий қарор туфайли ўзга халқлар ва 
давлатлар ўзбек халқининг маданий-маъри-
фий меросидан баҳра олиб, қадимий ва бой 
адабиётимизнинг забардаст сиймолари ҳамда 
умрбоқий асарлари воситасида Янги Ўзбекис-
тоннинг маънавий қиёфасини тўлақонли та-
саввур этиш имкониятига эга бўлади.  

Бу халқаро мукофотнинг мумтоз шоири-
миз Огаҳий номи билан аталиши ўз тарихий 
асосига эга. Зеро,  Муҳаммад Ризо Огаҳий  
Мирхонднинг “Равзат ус-сафо”, Восифий-
нинг “Бадоеъ ул-вақоеъ”, Саъдийнинг “Гу-
лис тон”, Низомийнинг “Ҳафт пайкар” ва 
бошқа кўплаб тарихий-бадиий асарларини 
форсчадан ўзбек тилига катта маҳорат би-
лан таржима қилган.

Бадиий адабиётнинг энг улкан соҳаларидан бири, 
шубҳасиз, таржима санъатидир. Гарчанд таржима 
тарихи олис даврларга бориб тақалса-да, бугун 
ўзаро яқин ва айни дамда турли тил оиласига мансуб 
лаҳжалардан таржима қилиш анъанаси  давом этмоқда. 
Дунёдаги энг гўзал, эътиборли, барчанинг қалбидан 
бирдек ўрин ола биладиган асарлар таржимаси билан 
тиллар табиатини чуқур биладиган мутахассис – 
таржимонлар шуғулланади. 

идаан ббиирррии, 
тарржиммаа 
буугун

сигга ммааннсуууббб 
авоом ээттмммооооққдддааа..а  
г қаалбиидддаанн 
имаси бббиилллааанннннннн
асссис ––

Таржима –                     Таржима –                     
диллар пайвандидиллар пайванди

Бундан икки йил бурун “Бухоронома” 
газетасида таниқли тарихчи олим Сулаймон 
Иноятовнинг жадид маърифатпарвари 
Усмонхўжа Пўлатхўжаев қисмати ҳақидаги 
мақоласи эълон қилинган, ундаги бир лавҳа 
таҳририят ходимлари ва кўп сонли мухлислар 
қалбини ўртаган эди... 

Мақолада Усмонхўжанинг фарзанди, ҳозирда 
хорижда яшаб, илм-фан билан шуғулланаётган 
профессор Темур Хўжаўғлининг Бухорога 
ташрифи чоғида ота уйида (ўша пайтларда бу 
уй меҳмонхонага айлантирилган эди) бир кеча 
тунаш учун пул тўлашга рози бўлгани, ота уйида 
ўтказган туни унинг қалбидаги изтиробларни 
алангалатгани, имкони бўлса-ю, ота мулкини 
харид қилиб, халққа топширишга рози бўлгани 
ҳақида ҳикоя қилинган эди...

Бугун биз бундай хабарлар тез тарқаладиган, баҳс-му-
нозара уйғотадиган бир даврда яшаяпмиз. Тарихий хо-
тирани тиклаш билан боғлиқ бу каби масалалар доимо 
давлат раҳбарининг эътиборида бўлаётгани, тарихий адо-
латни тиклаш йўлидаги саъй-ҳаракат ва ташаббуслар тез-
корлик билан қўллаб-қувватланаётгани эса халқимизнинг 
чинакам бахти, омадидир.

Дарвоқе, Президентимиз томонидан жадид маърифат-
парварлари, жумладан, Хўжаевлар сулоласининг шаъ-
нини тиклаш, уларнинг ҳурматини жойига қўйиш билан 
боғлиқ ташаббуслар у киши лавозимга киришган илк йил-
ларидаёқ илгари сурилган эди. Пойтахтимиздаги Қатағон 
қурбонлари хотираси музейининг жойлардаги филиалла-
ри сифатида ҳар бир вилоятда шу номдаги музей ташкил 
этилгани ана шундай ташаббуслар самараси бўлди.

ТАШРИФДАН СЎНГ...

МАЪНАВИЯТ МАЪНАВИЯТ 

АДОЛАТАДОЛАТ
тантанаси,тантанаси,

ғалабасиғалабаси

ЕР ЭЛНИ БОҚҚАН, БУНДАН КЕЙИН-ЧИ? 
Халқимизнинг “Ернинг умри ўтмасин, увол-

савоби бор” деган нақлини кўп эшитганмиз. 
Бугун ушбу нақл давлат сиёсатининг устувор 
вазифасига айланди. Мамлакатимизда озиқ-овқат 
маҳсулотларини етиштириш бўйича, айниқса, 
томорқа ва қишлоқ хўжалиги экин майдонларидан 
оқилона фойдаланишнинг интенсив технологиялари 
кенг жорий этилмоқда. Жумладан, қишлоқ жойларда 
бу амалиёт субсидиялар асосида самарали татбиқ 
этиб келинмоқда. 

Бу борада ҳукумат томонидан маҳаллалар кесимида 
дастурлар қабул қилинди. Унга кўра, аҳолининг кам да-
ромадли қатламига ажратилган сармоялар ҳисобидан 
ноль қийматда иссиқхоналар қуриб берилмоқда. Мабодо 
ўзига тўқ хонадонларда бўш турган ерга озиқ-овқат маҳ-
сулотлари экилмаган бўлса, ўша хонадон эгасига солиқ 
қонунчилиги асосида чоралар кўрилмоқда. Мақсад аҳоли 
хонадонларидаги бўш турган томорқадан самарали фой-
даланиш, унга полиз ва озиқ-овқат маҳсулотлари олина-
диган экинларни экиб, ҳудудларда деҳқон бозорларининг 
нарх-навосини мўътадил сақлашдан иборат. 

Ростдан ҳам бир қишлоқда, дейлик, мингта хонадон 
бор. Борингки, ушбу оилаларнинг 95 фоизи томорқаси-
дан унумли фойдалансин, масалан: кундалик истеъмол 
учун картошка, сабзи, шолғом, пиёз, қовоқ ва бошқа  тур-
даги полиз экинларини ўз қўли билан етиштириб, рўзғори 
учун ғамлаб иқтисодини юритиши фойдадан холи эмас. 

Инсон қадрини 
юксалтириш йўлидаги 

изланишлар

Совет мафкураси талабига кўра бар-
ча мустамлака халқлар қатори бизнинг 
тарихимиз ҳам камситилиб, даҳо шахс-
ларимиз ерга урилиб, нотўғри талқинда 
ўқитиб, ўргатилган. Имом Бухорий, Абу 
Исо Термизий, Абу Муин Насафий, До-
римий Самарқандий каби буюк муҳад-
дисларимиз, Жоруллоҳ Замахшарий, 
Абу Мансур Мотуридий, Нажмиддин 
Кубро, Абдулхолиқ Ғиждувоний, Баҳо-
уддин Нақшбанд сингари улуғ муфас-
сир-мутасаввифларимизнинг номи ва 
мероси қатағон қилинишини даҳрий ту-
зум талаби деб тушуниш мумкиндир, 
эҳтимол. Аммо Аҳмад Фарғоний, Муҳам-
мад Хоразмий, Ҳаким Термизий сингари 
дунёвий илм-фанлар равнақига беқиёс 
ҳисса қўшган улуғ амалиётчи олимлар, 
бетимсол сиймоларнинг ҳам имкон қа-
дар эл назаридан панада тутилганини 
қандай изоҳлаш мумкин? 

Демак, миллатни уйғотиши, ўзлиги-
ни эслатиши мумкин бўлган ҳар қандай 
шахс ва асарлар мустабид тузум раҳна-
моларига улкан хавф бўлиб кўринган.

Шунингдек, мактаб ва олий ўқув юрт-
ларида мажбурий ўқиб-ўрганганимиз 
тарих китобларининг ўзига хос “яши-
рин саҳифалари” ҳам бор эди. Улар-
ни варақлаш, ўзимиз яшаётган давр 
ҳақиқатидан хабардор бўлиш мумкин 
эмас эди. Нафақат хабардорлик, ҳат-
то у сирли саҳифалар хусусида савол 
бериш салкам жиноят саналарди. Кў-
зимиздан беркитилган миллат тарихи, 
шукрки, Истиқлол шарофати билан 
очилди. Уни ўқиб, маънавиятимизнинг 
қатлиом қилинган олтин авлоди фао-
лиятига оид қимматли маълумотларга 
эга бўлдик. Табаррук зотлар, уламо-
лар ҳаёти, ижоди, уларнинг миллат 
чароғбонлари ўлароқ олиб борган эзгу 
ишларига, шунингдек, айрим  тарихий 
воқеа-ҳодисаларга бутунлай бошқа то-
мондан, яъни янгича назар билан қа-
раш бошланди. 

Бугун янги қиёфа касб этаётган Ўз-
бекистон – бу янгиланаётган тафаккур, 
онг, бутунлай янги тараққиёт йўлидаги 
фан-техника майдонидир. Бу тарихий ва 
эволюцион нуқтаи назардан қараганда 
Ўзбекистонда учинчи Ренессанс фено-
менининг бошланиши билан боғлиқ бўл-
ган тарихий, маърифий, илмий-техник 
ҳодисадир.

Бир пайтлар жадидлик ҳаракати мут-
тасил қораланиб, биз ўқиган китобларда 

уларнинг номлари фақат салбий сифат-
лар билан келтирилган бўлса-да, улар 
бизнинг миллатдош, ватандош ота-бо-
боларимиз эканини ич-ичимиздан ҳис 
қилар эдик. Бироқ, овоз чиқариб айтиб 
бўлармиди? Севимли адибимиз Абдул-
ла Қодирий битган романларни бема-
лол ўқимоқ қайда? Абдулҳамид Чўл-
пон асарлари адабиёт жавонидан олиб 
ташланди. Миллат фидойиларига “халқ 
душмани” тамғаси босилганди. Файзул-
ла Хўжаев, Убайдулла Хўжаев, Саидно-
сир Миржалолов, Усмон Хўжа, Носирхон 
тўра каби ижтимоий-сиёсий жабҳалар-
да фаол бўлган, шахс сифатида камол 
топганлар устига бўҳтон мағзавалари 
ағдарилган эди. Жадидлар томонидан 
хорижга ўқишга юборилган талабалар 
тақдирига қизиқиш, ҳатто уларнинг ис-
мини тилга олиш ҳам улкан жиноят са-
наларди. Тасаввур қилиш мумкинми у 
замонларни?

Бугун эса жадидларимиз Ватан хиз-
матига камарбаста, маърифати билан 
юртини обод қилишни юрак тубига жой-
лаган ёшлар бўлгани барчамизга бирдек 
аён. Улар озод мамлакатни, ҳар жиҳат-
дан янги ҳаётни орзу қилишган эди. Би-
роқ тоталитар тузум она тили, муқаддас 
тупроғини яхши кўрган элпарварларни 
ўзларига рақиб билди, халқи учун азиз 

жонини аямайдиган инсонлардан душ-
ман ясади.

 Демоқчиманки, бугунги куннинг қад-
рига етиш учун фикрлаш, ўйлаш, та-
факкур юритиш лозим. Кеча ва бугунни 
таққосламоқ керак. Шунда жадид зиё-
лиларининг ўз ҳисобидан мактаблар 
очгани, кутубхоналар ташкил этгани, 
сайёр театр труппаларини тузиб, шаҳар-
ма-шаҳар, қишлоқма-қишлоқ маърифат 
тарқатиб юрганларининг сабаби аён 
бўлади. Зеро, Президентимиз таъкид-
лаганларидек, “Ватан ва халқ тақдирига 
нисбатан таҳдидлар кучайган вазиятда 
айнан миллат фидойилари – уйғоқ қалб-
ли зиёлилар, шоир ва адиблар, санъат 
намояндалари, маънавият ва маъри-
фат соҳаси ходимлари жасорат билан 
майдонга чиққанлар. Мамлакатимиз ўз 
тараққиётининг янги, юксак босқичи-
га кираётган ҳозирги пайтда бизга жа-
дид боболаримиз каби ғарб илм-фан 
ютуқлари билан бирга, миллий қадрият-

лар руҳида тарбия топган етук кадрлар 
сув билан ҳаводек зарур”.

Тошкентда Абдулла Авлоний бош-
лаган таълим ислоҳотларининг узвий 
давомчиси бўлган Мунаввар қори Аб-
дурашидхонов, Самарқандда Маҳмуд-
хўжа Беҳбудий, Бухорода Усмон Хўжа 
ва бошқа фидойи зиёлилар томонидан 
олиб борилган ташвиқот ишлари, элни 
ғафлат уйқусидан илм ёғдуси ила уйғо-
тишга қаратилган саъй-ҳаракатларини 
таҳлил қилар эканмиз, жадид бобола-
римиз мамлакатнинг муҳим жуғрофий 
нуқталарида туриб, халқни бирлашишга 
ундаганини англаймиз. Улар илм-маъри-
фат маёғини боши узра баланд кўтариб, 
юртнинг қоронғи гўшаларини ёритишни 
мақсад қилган, албатта.

Жадид боболаримиз миллатнинг фи-
дойи фарзанди сифатида амалга ошир-
ган ишлари гарчи ўз даврида етарлича 
эътироф этилмаган бўлса-да, вақт ўтиб 
улар орзу қилган ҳуррият қарор топди. 
Узоқ йиллар давомида бизга “ёт унсур” 
дея кўрсатиб келинган, нафақат ўзи, 
балки бутун оиласи билан қораланиб, 
тақиқу таҳқирга маҳкум қилинган маъ-
рифатпарварлар номи тўлиқ оқланди ва 
улар хотирасига муносиб эҳтиром кўрса-
тила бошланди. 

2020 йилга келиб Президентимиз то-
монидан Маҳмудхўжа Беҳбудий, Абдул-
ла Авлоний, Мунаввар қори каби халқ 
қаҳрамонлари муносиб қадр топиб, 
“Буюк хизматлари учун” ордени билан 
тақдирланиши ҳақиқат ғалабаси, адолат 
тантанаси бўлди. Тўғриси, шу миллат-
нинг зиёли бир вакили сифатида менинг 
ҳам кўзларимга қувонч ёшлари келди. 
Чунки улар айтган пурмаъно сўзлар ҳа-
ли-ҳамон ўз қийматини йўқотгани йўқ. 
“Ҳақ олинур, берилмас!” Маҳмудхўжа 
Беҳбудийнинг ушбу ёниқ сўзлари бугун 
минг-минглаб Ватаннинг асл фарзанд-
лари кўнглидан жой олди.

Мен ҳар гал мактаблар ёнидан ўтаёт-
ганимда Президент Шавкат Мирзиёев-
нинг Учинчи Ренессанс пойдеворини 
бунёд этиш мактаб остонасидан бош-
ланишини таъкидлаб: “Абдулла Авло-
нийнинг “Тарбия биз учун ё ҳаёт – ё ма-
мот, ё нажот – ё ҳалокат, ё саодат – ё 
фалокат масаласидир”, деган сўзлари 
ҳар бир мактаб биноси пештоқига ёзиб 
қўйилиши шарт”, деб айтган гапи эсимга 
келади. Зеро, шижоатли, жасур, Ватанга 
содиқ йигит-қизларнинг барчаси даст-
лаб мактабда таълим-тарбия олади. 
Камолотга етгач, катта ҳаёт майдонига 
қадам қўяди. Улар жадид боболарининг 
ўгитлари асосида тўкис тарбия кўрса, 
табиийки, мамлакатимиз ҳар жиҳатдан 
тараққий қилади, ижтимоий ҳаётнинг 
барча жабҳаларида ўзига хос тоза маъ-
навий муҳит юзага келади.

Таълим ислоҳотчиси Исҳоқхон 
Ибрат маданият ва маънавият йўлида 
эътироф га муносиб хизматлар қилгани, 

янги усул мактаблари ташкил этгани,  
хориждан замонавий техникалар, хусу-
сан, китоб чоп этадиган босмахона уску-
налари олиб келгани – ўша пайтдаги 
ижтимоий-сиёсий муҳит учун жуда кат-
та янгилик эди. Бундай муҳим тарихий 
воқеалардан халқимиз кейинги йиллар-
дагина атрофлича хабардор бўлмоқда. 
Назаримда, жадидлар орзу қилган мак-
таб ислоҳотлари том маънода сўнгги 

йилларда жуда кенг миқёсда давом эт-
моқда.

Кишилик жамиятининг бир неча минг 
йиллик тараққиёт йўлига назар солсак, 
бир тарихий ҳақиқат кўзга яққол ташла-
нади: қайси даврда адолат  жамиятнинг 
бош мезони бўлиб, илм-фан, техника, 
санъат ва маданият тараққиётига кенг 
йўл очилган, унинг равнақи учун етарли 
шароит яратилган бўлса, ўша замонлар-
да мисли кўрилмаган эврилишлар рўй 
берган. Ижтимоий ҳаёт фаровонлашиб, 
одамлар турмуши тўкинлаша борган. 
Илм-фан ва маданият миллатнинг рамзи 
сифатида унинг жаҳон ҳамжамиятидаги 
даражасини белгилаган. Буюк истеъдод 
соҳиблари Ренессанс ҳодисасини юзага 
келтирувчи, миллат ва жамият тараққи-
ётини ҳаракатлантирувчи куч сифатида 
ўзларини намоён этишган.

 Халқимизда “Султон суягини хорла-
мас” деган нақл бор. Шавкат Мирзиёев 
устозлик заҳматини яхши биладиган, 
муаллим меҳнатини қадрлаган, ўқи-
тувчи деган номни юксалтирган давлат 
раҳбари бўлди. Йиллар давомида ўқи-
тувчининг гарданига илинган мажбурий 
меҳнат – пахта териш, чопиқ, ягана қи-
лиш, дарахт оқлаш, пилла териш, кўча 
супуриш каби заҳматлардан педагог ва 
ўқувчилар халос бўлди. Илмий тадқиқот-
лар олиб бораётган ёш олимлар учун 
ҳам жуда катта имкониятлар яратилди. 
Илм-фан соҳасини ривожлантириш дав-
лат сиёсати даражасига олиб чиқилди. 

Мен ўзим турли раҳбарлик лавозим-
ларида, жумладан олий таълим тизими-
да ишлаган кезларимда куз деса юрагим 
безиллаб турарди. Айни илм оладиган 
палласи пахта далаларида қиш-қировли 
кунларгача ноқулай шарт-шароитда оғир 
меҳнат залвори остида эзилаётган та-
лабаларга қараб, ҳар қандай виждонли 
ўқитувчининг жони ачирди. Аммо сиё сат, 
замон ва талаб шунақа эди. Мана, бугун 
ўша кунлар ҳақида ёшларга гапирсанг, 
Абдулла Қаҳҳор таъбири билан айтган-
да: “Ўтмишдан эртаклар” бўлиб туюла-
ди. Худога шукур, у кунлар ортда қолди. 
Қайтмас бўлиб кетгани чин бўлсин. 

Хайриятки, бугун ўқитувчиларнинг 
ҳурмати жойига қўйилди, устозларнинг 
азалий мақоми аста-секин ўз мавқеи-
га муносиб юксалиб боряпти. Уларнинг 
меҳнати адолатли рағбатлантирилиб,  
ойлик маошлари оширилди ва кўплаб 
имтиёзлар тақдим этилди. 

Бир сўз билан айтганда ўқитувчи об-
рўси тикланди. Президентимиз респуб-
ликамиздаги таълим даргоҳларининг 
аҳволини кафтдагидек кўриб, билиб, 
амалий ишни айнан ана шу бўғиндан 
бош лаш кераклигини таъкидлади, ҳуку-
мат миқёсида ўртага қўйди. Ислоҳотни 
энг керакли нуқтадан, яъни мактабдан 
бошлади.

Ҳа, мактаб жамиятнинг юрагидир. 
Эртани фаровон кўришнинг энг муҳим 
шарти – авлоднинг таълим-тарбиясига 
назоратни кучайтириш, мамлакат мак-

табларини халқаро даражадаги замона-
вий илм масканларига айлантириш. Бу 
ҳақиқатни давлатимиз раҳбари худди 
жадидлар каби жуда теран англади ва 
ўз ислоҳотлари билан боболаримизнинг 
муносиб давомчиси бўлиб майдонга чиқ-
ди. Шу маънода, мен Президентимизни 
замонамиз жадиди деб биламан ва у 
кишининг таълим соҳасидаги хатти-ҳа-
ракатларини янги замон жадид ҳаракати 
деб аташни жуда-жуда истар эдим.

Бундоқ қарасам, кўз очиб-юмгунимча 
салкам бир асрлик вақт ўтиб кетибди. 
Табиийки, бу умр йўли бугунги Тошкент 
кўчаларидек равон ва чароғон бўлмаган. 
Оғир, заҳматли кунларни ҳам, иззат-ҳур-
матга тўла қувончли дамларни ҳам кўр-
дим. Ойнинг ўн беши қоронғи, ўн беши 
ёруғ, деганларидек умрим яхшилик би-
лан ёмонлик, эзгулик билан ёвузликнинг 
доимий равишда муросасиз тўқнашуви 
майдонига дўнди. Ҳаётнинг ана шу ач-
чиқ сабоғи натижасида ҳар қандай ша-
роитда ҳам инсонни асрайдиган илоҳий 
қудрат бу – маърифат, эътиқод ва иймон 
экан, унга элтадиган ягона сўқмоқ эса – 
тажриба ҳамда билим саналаркан, де-
ган хулосага келдим. 

Устоз отангдан улуғ, дейдилар. Бу таъ-
риф, албатта, ҳақиқий чин маънодаги 
устозлар ҳақида, деб биламан. Инсоннинг 
толеи кулса, уни ҳақ йўлига етаклагувчи 
йўлчи юлдуз янглиғ пири муршидга рўпа-
ра бўлар экан. Тақдир мени ана шундай 
устозлар билан сийлади. Устоз ларимдан 

чексиз миннатдорман. Уларнинг руҳлари-
ни шогирдлик эҳтироми, толиблик меҳри 
билан ёдлаб, уларни алқаб, руҳларини 
шод этишни муқаддас бурчим деб била-
ман. Бу гапларни бежиз айтмаяпман. Ўй-
лаб кўрсам, ўша оғир даврларда фидойи 
устозларимиз ўзимизнинг қоракўзлардан 
муносиб издошлар чиқсин, миллат зиё-
лилари сафи кенгайсин, миллий олим-
лар, аҳли илмлар кўпайсин, деб бошла-
рини кундага қўйиб, бизни тарбиялаб, 
шакллантирган экан.

Тегирмон навбати билан, деган ма-
шойихлар. Мана, бугун устозлар олди-
даги шогирдлик қарзимни маълум маъ-
нода узиш, ўрганганларимни ёшларга 
ўргатиш, олтин ҳалқа узвийлиги бузил-
маслиги йўлида Истеъдодли ёшларни 
қўллаб-қувватлаш “Улуғбек” жамғарма-
сини баҳоли қудрат бошқариб келяпман. 
Навқирон ўғил-қизларимиз агар имкон 
берилса, юлдузни узиб олишга қодир, ўз 
ойдинларига муносиб куч-ғайратга тўла 
авлод эканига фаолиятим давомида гу-
воҳ бўляпман.

Ёшларимизнинг ақлий имкониятлари, 
интеллектуал салоҳияти ҳамда Пре-
зидентимиз таъбири билан айтганда, 
таҳликали ва ғоят зиддиятли замонда 
турли мафкуравий хуружларга қарши 
мустаҳкам ғоявий собитлигини намоён 
этаётгани мени беҳад қувонтиради. Бир 
устоз, кўпни кўрган, етарли ҳаётий таж-
рибага эга бўлган мураббий, қолавер-
са, нуроний киши сифатида шогирдла-
римга, фарзанду невараларимга қараб, 
умумжамиятда яратилган амалий имко-
ниятлар қамровига гувоҳ бўлар эканман, 
тилимда шукрона айланади. Хулоса ўр-
нида шундай дегим келади: сизга бе-
рилган имконни, имкон берган замонни, 
Янги Ўзбекистонни қадрланг, севинг ва 
асранг! 

Сизга берилган имконни асранг! Сизга берилган имконни асранг! 

Маҳмудхўжа БЕҲБУДИЙ: 

“Эй муҳтарам ёшлар! 
Азиз биродарлар, ўғул тўйлариға 
сарф қилатурғон ақчаларингизни 
мана шул илм замони йўлиға сарф 
этингиз, сиздан ўғлунгизға мол ме-
рос қолмасун, балки, албатта, илм 
ва тарбия мерос қолсун”.

“
...Шавкат Мирзиёев 

устозлик заҳматини яхши 
биладиган, муаллим 
меҳнатини қадрлаган, 
ўқитувчи деган номни 
юксалтирган давлат 
раҳбари бўлди...

”

“
...Ўйлаб кўрсам, ўша 

оғир даврларда фидойи 
устозларимиз ўзимизнинг 
қоракўзлардан муносиб 
издошлар чиқсин, миллат 
зиёлилари сафи кенгай-
син, миллий олимлар, 
аҳли илмлар кўпайсин, деб 
бошларини кундага қўйиб, 
бизни тарбиялаб, шакл-
лантирган экан.

”

 Муқимий, Фурқат, Исҳоқхон Ибрат, 
Маҳмудхўжа Беҳбудий, Абдулла Ав-
лоний, Абдулла Қодирий, Абдулҳа-
мид Чўлпон каби маърифатпарвар-
ларимиз ҳаёти ва фаолияти ҳақида 
бадиий ва ҳужжатли фильмлар су-
ратга олингани, ўнлаб фидойилари-
миз, жумладан, Хўжаевлар сулола-
сининг аянчли қисмати ҳақида ҳикоя 
қилувчи “Армон” ҳужжатли фильми 
яратилгани, тарихий сиймоларимиз, 
инчунин, маърифатпарвар жадид-
ларимиз ҳақида болалар ва ёшлар 
учун асарлар яратиш чоралари кўри-
лаётгани зиёлиларимиз ва юртдош-
ларимиз томонидан катта қувонч би-
лан кутиб олинди.

2021 йили Қоракўл туманида бў-
либ ўтган сайловчилар билан уч-
рашувда Президентимиз илгари 
сурган икки таклиф – Бухоро шаҳри-
даги “Бухоролик савдогар уй-му-
зейи” номи билан юритиб келинган 
музей номини аслича тиклаш, яъни 
“Файзулла Хўжаев уй-музейи” номи 
билан аташ ва Бухоро шаҳрида Аб-
дурауф Фитрат номидаги ўзбек тили 
ва хорижий тилларни ўқитишга их-
тисослаштирилган Ижод мактаби 
фаолиятини йўлга қўйиш билан боғ-
лиқ таклифлар кўзда ёш ва давом-
ли олқишлар билан қарши олингани 
ҳам кўпчиликнинг ёдида.

Энг муҳими, ўша мулоқотдан кўп 
ўтмай музей номи тикланди, шаҳар 
туризм маршрутига киритилган қа-
дамжо яна гавжум манзиллардан 
бирига айланди. Бухоро шаҳри мар-
казидан ажратилган ҳудудда Ижод 
мактабини қуриш ишлари аллақачон 
бошлаб юборилган.

Президентимиз ўз нутқида со-
ҳибқирон Амир Темур, Алишер На-
воий каби улуғларимиз, айниқ са, 
жа  дид маърифатпарварларининг 
ме   ро сидан тез-тез иқтибос келтира-
дилар. Уларнинг маънавий жасорати 
аслида Президентимиз жисму жони-
да ҳар лаҳза барқ уриб туриши бугун 
нафақат ўзимизда, балки хорижда 
ҳам такрор-такрор эътироф этил-
япти. Янги Ўзбекистон, учинчи Ре-
нессанс ғоялари моҳиятида улуғла-
римизнинг орзу-умидлари мужассам 
эканлиги ҳам аллақачон ўз исботини 
топди. Бунинг учун амалий чоралар 
кўрилиши, улуғларимиз даҳоси ва 
меросини халққа, айниқса, ёшлари-
мизга янада яқинлаштириш зарурли-
гини ҳаётнинг ўзи кўрсатиб турибди.

Жорий йил 30 май куни қабул қи-
линган “Жадидлар мероси давлат 
музейини ташкил этиш тўғрисида”ги 

Президент қарори, аввало, ана шу 
ҳаё тий маънавий эҳтиёж, энг муҳи-
ми, маърифатпарвар боболаримиз 
сиймосига чексиз ҳурмат-эҳтиром 
рамзидир.

Қарорда таъкидланганидек, “маъ-
рифатпарвар жадидларнинг Ватани-
миз ва жаҳон тарихидаги муҳим ўрни 
ва аҳамиятини, миллий истиқлоли-
мизнинг маънавий асосларини яра-
тишдаги фидойиликларини, ибратли 
ҳаёти ва фаолиятини, бой илмий- 
ижодий меросини чуқур ўрганиш ва 
фаол тарғиб этиш ҳамда уларнинг 
хотирасини абадийлаштириш бора-
сидаги ишларни янада кенгайтириш” 
мақсади бундан кейин ҳам устувор 
аҳамият касб этаверади. Бу жара-
ёнда 2023 йил 22 декабрь куни ўт-
казилган Республика Маънавият ва 
маърифат кенгашининг кенгайтирил-
ган йиғилишида илгари сурилган та-
шаббус муҳим дастуриламал бўлиб 
хизмат қилади. 

Президентимиз томонидан маз-
кур ташаббус илгари сурилган сана-
дан эътиборан Бухорода жадидлик 
ҳаракатига оид мамлакатимиз ва 
хориждаги турли манбалар ва тари-
хий ҳужжатларни аниқлаш, тўплаш, 
сақлаш, ўрганиш, тиклаш, нусхалаш, 
эълон қилиш, улар асосида музей 
фондини бойитиб бориш ва экспо-
зицияларни яратишга киришилган 
эди. Эндиликда бу борадаги ишлар 
давлат аҳамиятига молик фаолият 
сифатида янгича суръатда давом 
этади ва халқимиз қалбидаги орзу-
лар акс садоси ўлароқ, яқин фурсат-
ларда музей ўз ишини бошлайди. 

Сўзимиз аввалида профессор Те-
мур Хўжаўғлининг орзу-армонлари 
ҳақида тўхталган эдик. Не бахтки, 
унинг орзуси амалга ошди, армони 
ариди. Қарорга кўра, Усмонхўжадан 
мерос қолган, ўз вақтида жадид бо-
боларимизнинг ўзига хос маънавий 
мактаби мақомига эришган, Бухоро 
шаҳри, Хўжа Гулрез кўчаси, 13-уй 
манзилида жойлашган Ҳовли Поён 
мажмуаси Жадидлар мероси давлат 
музейига айлантирилди. Муҳтарам 
Президентимиз саъй-ҳаракати би-
лан тарихий адолат тикланди. 

Бу – чинакам маънавият тантана-
си, адолат ғалабаси. Ва ўз навбати-
да, улкан маърифий сабоқ ҳамдир. 
Демак, эзгулик йўлида саъй этганлар 
халқ қалбидан ҳеч қачон ўчиб кет-
майди. Ватан озодлиги йўлида жони-
ни тикканлар асло унутилмайди. 

Шодмон СУЛАЙМОН,
 Ёзувчилар уюшмаси аъзоси, 

шоир 

Бошланиши 1-саҳифада.

Чунки ҳар бир хонадон озиқ-овқатга бўл-
ган кундалик харажатларини ўз қўли билан 
етиштирган сифатли полиз маҳсулотлари эва-
зига қопласа, унинг соҳиби бозорга сумка кўта-
риб камроқ қатнайди. Танганинг иккинчи томо-
нига қарасак ҳам бу ислоҳотлар самара бериб, 
ҳудуддаги бозорларда озиқ-овқат маҳсулотла-
рига бўлган талабни камайтиради, эҳтиёж бўл-
маган бозорда нарх-наво пасайиши турган гап. 
Бу эса шаҳарда яшаётган юртдошлар учун ҳам 
озиқ-овқат маҳсулотларининг арзонлашувига 
олиб келади. Четдан импорт қилинадиган маҳ-
сулотларга эҳтиёж ошишининг олди олинади. 
Пировардида, самарали экспорт кўрсаткичи-
нинг ўсишига сабаб бўлади.

ТИЗИМЛИ ИШЛАР НАТИЖА БЕРАДИ
Аҳолимиз турмуш фаровонлигини оши-

риш учун Президентимиз бошчилигида дав-
лат бош қаруви тизимини такомиллаштириш, 
ишлаб чиқаришни диверсификация қилиш, ер 
ва сув муносабатларини интеграциялашти-
риш, инновацион агробизнес инфратузилма-
ларини рақамлаштиришга катта эътибор қара-
тилмоқда. Хусусан, Ўзбекистон Республикаси 
Президентининг 2017 йил 10 октябрдаги “Фер-
мер, деҳқон хўжаликлари ва томорқа ер эгала-
ри фаолиятини янада ривожлантириш бўйича 
ташкилий чора-тадбирлар тўғрисида”ги қарори 
бу борада муҳим ҳужжат бўлди. 

Мазкур қарор ижросини таъминлаш учун 
маҳалла ва ҳокимият органлари ходимлари 
томонидан тузилган ишчи гуруҳлар олиб бор-
ган ташвиқот ва амалий саъй-ҳаракатлар нати-
жасида аҳолининг сезиларли қисми ўзини ўзи 
банд қилиш ва оилавий даромадини оширишга 
эришди. Чунки мазкур қарор асосида кредит-
лар боғдорчилик, узумчилик ва лимончиликни 
ташкил этиш учун 3 йилгача имтиёзли давр би-
лан 7 йилгача муддатга берилди. Чорвачилик 
(қорамол, қўй, эчки), балиқчилик ва парранда-
чилик (тухум йўналиши) учун 1 йилгача имти-
ёзли давр билан 3 йилгача муддатга ҳар бир 
маҳаллага бириктирилган ҳоким ёрдамчиси-
нинг тавсияларига мувофиқ туман (шаҳар) Ои-
лавий тадбиркорликни қўллаб-қувватлаш мар-
казининг асослантирилган ва натижадорлиги 
аниқ ҳисоб-китоб қилинган ҳолдаги кредитлари 
бутун республика аҳолисига йўналтирилди. 

Бундан ташқари,  деҳқон хўжалиги ва тўрт 
сотихдан кам бўлмаган томорқа ерида банд 
бўлган ёки ушбу участкада қорамол ёхуд эллик 
бошдан кам бўлмаган парранда парваришла-
ётган жисмоний шахслар томонидан Молия ва-
зирлиги ҳузуридаги Бюджетдан ташқари пен-
сия жамғармасига йилига базавий ҳисоблаш 
миқдорининг бир баробари миқдорида суғурта 
бадали тўланган тақдирда, бир йил муддат 
унинг меҳнат стажига киритиладиган бўлди. 
Бундай имтиёзлар аҳоли хонадонларида на-
фақат томорқа, балки паррандачилик каби 
оилавий тадбиркорлик йўлга қўйилишига олиб 

келди. Натижада қишлоқ жойлардаги аксари-
ят хонадонларда озиқ-овқатга бўлган талаб ўз 
ички имкониятидан қоплана бошлаганига гувоҳ 
бўлиб турибмиз. Бу кўрсаткичлар ушбу тизим-
ли ишларни янада жадаллаштиришни тақозо 
этади.

БЕЛГИЛАНГАН МАҚСАДЛАРГА 
ЭРИШИЛМОҚДА

Озиқ-овқат хавфсизлиги кенг қамровли 
ижтимоий-иқтисодий, демографик ва экологик 
омилларга боғлиқ бўлиб, мамлакат ривожла-
нишининг асосий таркибий қисмларидан бири 
ҳисобланади. Озиқ-овқат хавфсизлигининг 
тўрт таркибий қисми (озиқ-овқатнинг мавжуд-
лиги, уни харид қилиш қобилияти, ундан фой-

даланиш ва унинг барқарорлиги) бўйича дав-
лат сиёсати ишлаб чиқилди. 

Аҳоли сонининг ўсиши, ер, сув ва энер-
гия ресурсларига бўлган талабнинг ортиши, 
шунингдек, иқлимнинг кескин ўзгариши озиқ-
овқат хавфсизлигини таъминлашга таъсир 
этувчи асосий омиллардир. Сўнгги йилларда 
мамлакатимизда озиқ-овқат хавфсизлиги-
ни мустаҳкамлаш бўйича бир қатор чоралар 
амалга оширилиши натижасида мамлакати-
миз босқичма-босқич глобал рейтингларда ўз 
мавқеини яхшилаб бормоқда. Ўзбекистон Рес-
публикаси 2022 йилда Глобал очлик индекси 
бўйича 15,4 кўрсаткич билан 121 мамлакат 
орасида 21-ўринни эгаллаб, “мўътадил” дара-
жага эришди. Таққослаш учун, ушбу кўрсаткич 
бўйича Қозоғистон – 24, Россия – 28, Арманис-
тон – 32, Озарбайжон – 36, Қирғизистон – 40, 
Тожикистон – 67-ўринни эгаллаган. Шу боис 
соҳага кооперацион бозор механизмларини, 
ахборот-коммуникация технологияларини кенг 
жорий этиш, илм-фан ютуқларидан самара-
ли фойдаланиш ҳамда кадрлар салоҳиятини 
ошириш мақсадида “Ўзбекистон Республика-
си қишлоқ хўжалигини ривожлантиришнинг 
 2020-2030 йилларга мўлжалланган стратегия-
си” қабул қилинди. 

Мазкур устувор йўналишнинг асосий мақ-
сади – республика аҳолисининг озиқ-овқат 
хавфсизлигини таъминлашга қаратилган дав-
лат сиё сатини ишлаб чиқиш ва уни самарали 
амалга оширишдан иборат. Устувор йўналиш 
аҳолини барқарор нархлардаги хавфсиз ва 
сифатли озиқ-овқат маҳсулотлари билан таъ-
минлашга қаратилган. Бу эса Ўзбекистон Рес-
публикасининг барқарор ривожланиш мақсад-
ларининг иккинчиси, яъни “Очликка барҳам 
бериш, озиқ-овқат хавфсизлигини таъминлаш, 
истеъмолни яхшилаш ва барқарор қишлоқ хў-
жалигини тарғиб қилиш”да белгиланган мақ-
садларга эришишга хизмат қилади. 

ФАРОВОНЛИККА ЭЛТУВЧИ ЙЎЛ
Глобал иқлим ўзгаришлари оқибатида бу-

гунги кунда долзарб масалага айланган  озиқ-
овқат таъминоти барқарорлигини таъмин-
лаш нафақат қашшоқ мамлакатларни, балки 
ривож ланаётган, ҳатто тараққий этган дав-
латларни ҳам ташвишга солмоқда. Шу ўринда 
япон халқининг “Сен фарзандингнинг қорнини 
эмас, миясини тўйдир, у ўзини боқиб олади”, 
деган нақлини эслашни жоиз деб ўйлайман. 
Жаҳон бозорларида озиқ-овқат нархларининг 
кескин тебранишини ҳисобга олиб, ички бо-
зорда ҳам нархлар барқарорлигини сақлаш, 
аввало, аҳолини етарли миқдорда озиқ-овқат 
маҳсулотлари билан таъминлашга эътибор қа-
ратиш зарур.

Бинобарин, ижтимоий ҳимояга муҳтож аҳо-
ли  қатламини субсидия ва томорқадан унумли  
фойдаланиш технологиялари асосида озиқ-
овқат билан таъминлаш механизмларини та-
комиллаштириш талаб этилади. Шунингдек, 
қишлоқ хўжалиги маҳсулотлари ишлаб чиқа-
рувчиларни ижтимоий объектлар билан интег-

рациялаш, бошоқли дон етиштиришда давлат 
интервенцион харидлар тизимини жорий қи-
лиш, қишлоқ хўжалиги ва озиқ-овқат маҳсулот-
лари нархларини давлат томонидан тартибга 
солиш механизмидан босқичма-босқич воз ке-
чиш муҳим аҳамиятга эга.

Бошоқли донни квота асосида бозор нархла-
рида сотиб олиш механизмини жорий этиш, 
аҳоли орасида соғлом истеъмол маданияти-
ни тарғиб қилиш бўйича узоқ муддатли дастур 
ишлаб чиқиш, халқаро даражада тан олинган 
услубиятлар ва илғор тажрибалар асосида 
озиқ-овқат хавфсизлигини баҳолаш тизимини 
жорий қилишни жадаллаштириш мақсадга му-
вофиқ.  

Юқоридаги томорқа тизимини ислоҳ қилиш 
орқали унинг ижросини доимий мониторинг 

қилиш ва ҳокимларнинг фаолиятини шу орқа-
ли мунтазам баҳолаб бориш тизими йўлга қў-
йилгани таъсирчан аҳамиятга эга бўлди. Ижти-
моий аҳамиятга эга маҳсулот турлари ишлаб 
чиқаришни интенсивлаштиришга доир тармоқ 
дастурларини молиялаштириш ҳам долзарб 
ҳисобланади. 

АҲОЛИНИНГ ДОИМИЙ 
ОЗИҚ-ОВҚАТ ТАЪМИНОТИ 

БАРҚАРОРЛИГИ
Жорий йилнинг 16 февралида қабул қилин-

ган “Рес публикада озиқ-овқат хавфсизлигини 
таъминлашнинг қўшимча чора-тадбирлари 
тўғ рисида”ги Президент Фармонига асосан 
“Ўзбекистон Республикасининг озиқ-овқат 
хавф сизлиги ва соғлом овқатланишни таъмин-
лашнинг 2030 йилгача мўлжалланган страте-
гияси” ҳамда ушбу стратегияни  амалга оши-
риш бўйича “Йўл харитаси” тасдиқлангани бу 
борада муҳим амалий қадам бўлди. 

Давлат раҳбари томонидан қишлоқ хўжа-
лигида алмашлаб экишни жадаллаштириш, 
фермерларни серҳосил уруғлар билан таъ-
минлаш вазифаси қўйилгани бежиз эмас. Асо-
сий турдаги озиқ-овқат маҳсулотларини кўпай-
тиришда паррандачилик ва чорвачиликни 
қўллаб-қувватлашнинг аҳамияти катта, чунки 
ушбу соҳалар аҳолини арзон, тўйимли ва тез 
етиштириладиган маҳсулотлар билан таъмин-
лашда катта аҳамиятга эга. Бироқ аксарият 
вилоятларда парранда гўшти аҳоли талабига 
яраша етиштирилмаётгани ва бу йўналишдаги 
50 дан зиёд йирик корхоналар ярим қувватда 
ишлаётгани ҳали бу борада олдимизда сал-
моқли вазифалар турганидан далолат беради.

Бугунги кунда 2 миллион гектардан ортиқ 
суғориладиган ерларнинг гумус миқдори 1 фо-
издан паст даражага тушиб қолгани, 44 фоизи 
турли даражада шўрлангани экинлардан мўл 
ҳосил олишга ва экин майдонларидан барқа-
рор фойдаланишга салбий таъсир кўрсат-
моқда.

Яна бир эътиборли жиҳати, Рақобатни ри-
вожлантириш ва истеъмолчилар ҳуқуқларини 
ҳимоя қилиш қўмитасининг бозордаги нарх-на-
вони асоссиз ошириш, рақобатни бузиш, бо-
зорга киришга тўсқинлик қилиш ҳолатлари 
бўйича ваколатлари кучайтирилди. Вилоятлар 
ҳокимларига ўз ҳудудида етиштирилмайдиган 
маҳсулотлар импорти билан шуғулланувчи 
тадбиркорларга кредит олишида кўмаклашиш, 
логистика ва импорт билан боғлиқ барча жара-
ёнларда уларга амалий ёрдам кўрсатиш бел-
гилаб берилди.

Бу жараёнда аҳоли томорқаларидан захира 
сифатида оқилона фойдаланиш, бунинг учун 
уларга зарур шарт-шароитлар яратиш, яъни 
аҳоли томорқасини сув билан таъминлаш учун 
маҳаллабай ишлаш режаси асосида ҳар бир 
кўчага катта артезиан қудуқлар қуриб бериш 
ва уларни самарали ишлатиш механизмлари-
ни татбиқ қилиш зарур.  

ЯНГИ ЎЗБЕКИСТОН 
СТРАТЕГИЯСИ – ТАРАҚҚИЁТ ЙЎЛИ

Мамлакатимизда иқлим ўзгаришлари билан 
боғлиқ хавф-хатарларни ўрганадиган ва унинг 
иқтисодий-ижтимоий ҳолатларига баҳо бера ола-
диган кадрлар тайёрлаш тизими йўлга қўйилиши 
зарур. Албатта, бу борада хорижий тажрибалар-
дан келиб чиқиб “Биоэкология” ва “Эколог-иқти-
содчи” таълим йўналишлари бў йича кадрлар 
тайёрлашни йўлга қўйиш лозим.

 Қолаверса, табиат инжиқликлари ортиб бо-
раётган ҳозирги даврда озиқ-овқат маҳсулот-
ларини етиштириш ва уларни қайта ишлаш 
билан боғлиқ хавф-хатарлар оқибатларининг 
олдини олиш ва келтирилган зарарлар ҳисоби-
ни юритишда ҳам малакали мутахассисларга 
талаб ортиб бормоқда. 

Шу боис “Биоэкология”, “Биоиқтисодиёт” ва 
“Эколог-иқтисодчи” таълим йўналишлари бў-
йича кадрлар тайёрлаш тизимини йўлга қўйиш, 
бу борада хорижий мамлакатлар тажрибасини 
ўрганиш ва амалиётга татбиқ этишга эътибор 
қаратиш вақти келди.

Мухтасар айтганда, “Ўзбекистон – 2030” 
стратегиясини амалга ошириш йўлида шахдам 
қадам ташлаётган Янги Ўзбекистон барча тар-
моқ ва соҳаларда барқарор ривожланиш сари 
дадил одимламоқда. 

Инсон қадрини юксалтириш йўлидаги изланишлар

Ибодулло ҲОТАМОВ,
Тошкент давлат иқтисодиёт университети

“Яшил” иқтисодиёт кафедраси мудири, 
доцент

“ ...Аҳоли сонининг ўсиши, ер, сув ва “ ...Аҳоли сонининг ўсиши, ер, сув ва 
энергия ресурсларига бўлган талабнинг энергия ресурсларига бўлган талабнинг 
ортиши, шунингдек, иқлимнинг кескин ортиши, шунингдек, иқлимнинг кескин 
ўзгариши озиқ-овқат хавфсизлигини ўзгариши озиқ-овқат хавфсизлигини 
таъминлашга таъсир этувчи асосий таъминлашга таъсир этувчи асосий 
омиллардир...”омиллардир...”

МИРТЕМИРНИ 
ТУШУНИШ

Қозоқбой ЙЎЛДОШ

Миртемир ўзбекларга хос маъна-
вий-руҳий сифатларни фавқулодда соф 
ҳолда ўзида сақлай билганлиги ҳамда бу 
ҳолни ижодида ёрқин намоён этганлиги 
билан ажралиб туради. У ўзбек мумтоз 
адабиётидан ҳам, жаҳон шеъриятидан 
ҳам яхши хабардор эди. Аммо ўзбекка хос 
хусусиятларни халқона йўсинда ифодалай 
олиш Миртемир шеъриятининг бош белги-
си ҳисобланади. Шоирнинг фикрлаш тарзи 
ҳам, оламни образли идрок этиш йўсини 
ҳам халқона. Ифода услуби эса миртемиро-
на бетакрор.

Ҳар қандай сўз – белги. Халқнинг турмуш 
тарзидаги ўзига хосликни ифодаловчи сўзлар 
эса муайян миллат ҳаётининггина эмас, руҳи-
ятининг ҳам белгиларига айланади. Миртемир 
улуснинг тирикчилик йўсинида миллий сезимла-
рини кўра биладиган ва кўрсата оладиган шоир 
эди. Шоирнинг “Ҳали ҳам” шеъридан олинган 
қуйидаги мисраларнинг нечоғлик ўзбеконалиги-
га эътибор қилинг:

Онам нон ёпади бўғриқиб-бўртиб,
Дам-бадам куяди қўли енгсакда.
Чивиқ тойчам гижинг, йўрғалаб-йўртиб,
Ҳадеб айланаман шу теваракда.
Миртемир – нозик ва ўзгарувчан руҳий ҳо-

латларни усталик билан чиза оладиган шоир. 
Гоҳида унинг шеърларини халқ қўшиқларидан 
ажратиш қийин. Шоир поэтик ниятни халқо-
на содда, жайдари йўсинда амалга оширади. 
Шеърларидаги ҳар бир сўз, ҳар бир товушнинг 
ўз ўрнида қўлланилиб, халқ қўшиқлари сингари 
поэтик оҳанг ҳосил қилишига эришади: “У гўё са-
хий эмиш, Кўлик бераман дермиш. Олмагин кў-
лигини, Ортади ўлигини...” Ёмон одамнинг тубан 
қилмишидан огоҳлантириш кўриниб турган бу 
сатрлардаги ифода ҳам, маъно ҳам халқ оғзаки 
ижодининг кучли  таъсирида эканлиги сезилади.

Миртемир шеърий сўзни ўзига хос тарзда 
қўллайди. Шоир сўзни шундай ишлатадики, 
унинг маъноси кенгайгандек бўлади. Одатда қу-
лоққа бироз ғализроқ эшитиладиган атамалар 
ҳам Миртемир шеърларида кутилмаган янги 
жило касб этади. Натижада шеърий ифода ту-
шунарлироқ бўлади, айтилаётган поэтик фикрга 
муносабат уйғонади:

Кўзга ғубор чекмаса,
  шипринди – қўқим,

Ўзин тулпор билмаса
  қирчанғи, сўқим,
Бахмалдан бичилмаса
  эшакка тўқим
 Қанийди...
Миртемир ўзбекнинг ҳаёт тарзинигина эмас, 

балки унинг оламни образли идрок этиш йў-
синини ҳам ғоят пухта билган шоирдир. Шоир 
халқ турмушига оид жиҳатларни билиш би-
лангина кифояланмайди, балки ичдан туя-
ди. Шу сабаб унинг ижоди миллатнинг руҳини 
ифодалаши жиҳатидан тенгсиздир. Миртемир: 
“Битта пайдо бўлса бас, Кетар экан кучуклаб”, 

деб ёзади “Шумғия” шеърида. Фикрни бундай 
ифодалаш ўзбек деҳқонигагина хос. Бошқа бир 
шеърида табиат манзарасини шоир шундай 
ифодалайди: “Қор ёғар элаб-элаб, Оламни оққа 
белаб. Какликлар тоғдан тушиб, Донсиз, пана-
сиз ушиб”. Қор ёғишини унни элашга ўхшатиш 
топишмоқларда бўларди. Бу усулни шеъриятга 
ёлғиз Миртемиргина жозибали қилиб кўчира 
олди. Совқотмоқнинг “ушик урмоқ”, “ушикмоқ” 
сингари шакллари халқ орасида сийрак ишла-
тиларди. Лекин уни шеъриятда қўллаш ва бу 
аснода кайфият яратишга ҳам эришиш фақат 
катта санъаткорларгина уддалай оладиган 
юмушдир. Ёки “Кўкни булут олалайди, Эмиш 
бўри болалайди” (“Буқабулоқ” шеъри) мисра-
ларидаги булутнинг олаламоғи билан бўрининг 
болаламоғи орасидаги боғлиқлик шунчаки қо-
фияга эҳтиёжмандлик натижаси эмас, бал-
ки чорвадор боболар ҳаёт ва тафаккур тарзи 
берган хулосаларнинг бетакрор ифодасидир. 
“Бўзтўрғай” шеърида шоир шундай ифодадан 
фойдаланади: “Кўринмас бир ипга осиғлик гўё”. 
Бўзтўрғай ҳолати ҳақида бундан ҳам содда, 
бундан ҳам халқона, бундан ҳам гўзал, бундан 
ҳам оддий ва бундан ҳам тўғри ифодани учра-
тиш қийин. 

“Кўкламда...” шеърида шоир ёш йигитларнинг 
руҳий ҳолатини ташқи колорит ёрдамида жуда 
нозик ифода этади: “Подачи тўрсиғи – қўйнинг 
қатиғи, Қора қўй қатиғи – ўғиздек қуюқ, Йигитлар 
ялласи сартопо туюқ – Кўзлар сузуклиги, қош-
лар чатиғи”. Бўз йигитлар ялласи бошдан-оёқ 

туюқ, яъни жумбоқли. Қизлар кўзларининг су-
зуклиги-ю, қошларининг пайвасталиги ҳақдаги 
нозик ишоралар бу яллаларга мавзу. Айни вақт-
да, шоир тажрибали чорвадордай, қора қўй қа-
тиғининг қуюқлигини ҳам ўз жойида таъкидлаб 
кетади.

Миртемир қўлга илинмайдиган мавҳум ҳолат-
ларни моддийлаштириш бобида улкан салоҳи-
ятга эга шоирдир. Унинг: “Тун беун жилмакда 
гўё сизот сув” (“Тун...” шеъри) сингари ифода-
си тасвир уфқининг кенглигидан далолатдир. 
Шоир жўнгина, маиший турмушда ҳамма томо-
нидан ҳар куни ишлатиладиган сўзларга чуқур 

ва кутилмаган маънолар жойлай билади ҳамда 
уларни шундай ўринлаштира оладики, натижа-
да порлоқ руҳий манзара юзага келади. 

Миртемирнинг шеърларидаги равонлик унинг 
тилимизни яхши билиши, халқ ижодига бўлган 
меҳрининг самарасидир. Миртемир шеърлари-
да сўзлар ўз-ўзидан оқиб келади. Чечан шоир 
худди эркин сўзлашиб ўтиргандек жонли ёзади. 
Шеърларидаги бирор сўз зўрланмаган, дабда-
бадан узоқ. Шоир сатрларидаги бирор сўзни 
ўзгартириб бўлмайди. Агар ўзгартирилса, мир-
темирона оҳанг, оҳор йўқолади. У теша тегмаган 
ўхшатишлар, қиёслар, тимсоллар топгани учун 
шеърнинг таровати ортиб, ўқувчи қалбига завқ 
беради, эҳтиросга тўлдиради. 

Миртемир “Бетобликда”, “Ача”, “Суйгулик”, 
“Чақмоқ”, “Тошбу” ва бошқа кўплаб шеърларида 
кўпинча биргина сатрга олам-олам маъно юклай 
олганини кўриш мумкин. “Бетобликда” шеърида 
киши юрагидаги энг нозик, яширин туйғулар 
ажиб бир самимият, улкан дард, адоқсиз изти-
роб маҳорат билан ифодаланган:

Мажнунтол тагига ўтқазинг мени,
Шу кунгача ўзни мен чеклаб бўлдим.
Мажнунтол тагига ўтқазинг мени,
Мен учун йиғласин, мен йиғлаб бўлдим.
Бу шеър катта ҳаёт йўлини босиб ўтган до-

нишманд инсоннинг аламли иқроридай янг-
райди. Бетобликда одам умр ва унинг мазмуни 
ҳақида кўп ўйлайди. Лекин фақат шоирона кўзга 
эга бўлган истеъдодгина ўз ҳолини сув билан 
сирлашаётган мажнунтолга қиёслай олади. Шо-

ирнинг мажнунтол тагига ўтқазишларини ўтини-
ши тушунарли. Бетоб одамга ҳаво етишмайди, 
мажнунтол сув бўйида ўсадиган, сояси қалин 
оғоч бўлганидан, шоир илтижосини англаш 
қийин эмас. Лекин унинг: “Шу кунгача ўзни мен 
чеклаб бўлдим” қабилидаги иқрорини тушу-
ниш мушкулдай. Чиндан ҳам қандай чеклаш 
ҳақида гап кетяпти ўзи? Касал одам бир дунё 
чеклашлар исканжасида бўлиши аниқ. Ҳаяжон-
ланиш, кўп юриш, ўқиш, хуллас, шифохонада 
даволанаётган одамга бир олам нарса “мумкин 
эмас”. Бу сатр замирида бундан бошқа бирор 
яширин маъно ҳам бўлиши мумкин. Совет замо-

нида яшаб ижод қилган шоир бир умр ҳақиқатни 
очиқ айтиш имконига эга бўлмай, ўзини чеклаб, 
тилини тийиб келди. Энди умр қуёши ботиб бор-
япти. Эҳтимол, кўнгилдагини айтишга қўймай 
чеклашлар ҳам, топшириқ билан тасвирланган 
сохта қувончлар ифодаси ҳам жонга тегди, де-
моқчидир шоир? Кейинги мисранинг “Мен учун 
йиғласин, мен йиғлаб бўлдим” шаклида эканли-
ги ҳам фикримизни тасдиқлашга хизмат қилиши 
мумкин.

Миртемир шеърларида ҳаётдаги оддий 
воқеадан катта фалсафий хулосалар чиқа-
риш, тасвирда инсон руҳий ҳолатидан келиб 
чиқиб иш тутиш тамойили кучли. У она табиат 
тасвирига бағишланган, тўрғайнинг сайрашию 
қалдирғочнинг уя қуриши куйланган шеър-
ларида ҳам Ватанга меҳрни, туғилган ерга 
боғлиқликни акс эттиради. Шоирнинг “Туп-
роқ тўғрисида”, “Мен туғилган тупроқ”, “Тағин 
тупроқ тўғрисида” шеърлари она ер учун ай-
тилган мадҳиядек янграйди. Юрт тупроғининг 
ҳар бир гарди – чўлу биёбонию тоғу тошигача 
шоирга суюкли, ардоқли. Шоирнинг бу шеър-
ларида табиийлик кучли, улар ялтироқликдан, 
жимжимадорликдан, сунъий баландпарвоз-
ликдан жуда ҳам узоқ. 

Шоирнинг “Она тилим” шеърида унинг тилга 
бўлган муҳаббати бутун ифори билан берилган. 
Тил халқнинг асосий маънавий бойлиги, сўнгги 
қўрғони экан, ҳар бир миллатпарвар ўз тилини 
ҳурматлаши, у ривожланиши учун қўлидан кел-
ганича хизмат қилиши даркор. Миртемирнинг 

қиёслари ҳам ўзбекона: “Она тилим – онажоним 
тили бу, Бешикданоқ сингган жону қулоққа. Элу 
юртим, хонумоним тили бу, Қадимликда ўхшар 
она тупроққа”.

Шеърда Миртемир она тилининг бутун гўзал-
лигини, унинг қанчалик бой ва жилвакорлиги-
ни самимий сатрларда куйлайди. Тил туфайли 
инсон дунё гўзаллигини, “ёбонларнинг чексиз-
лиги”, “жилғаларнинг шўх ғовури”, “тоғларнинг 
жилоси”ни сўзга кўчира олади. Аммо тилга ҳам 
худди инсон бошига тушгандек ҳар хил кўргилик-
лар тушиши мумкин. Замон тақозоси ила айрим 
тилларнинг йўқ бўлиб кетганига тарих гувоҳдир. 
Шоир она тилининг барча даврлар синовидан 
ўтганини фахр ила сўзлайди:

Талонларда таланмиш, 
        ёнғинларда қоврилмиш,
Эртаклару чўпчаклик одими тил бу.
Бўронларда сомондек талай-талай 
             соврилмиш,
Бу дунёнинг ўзидай қадимий тил бу.
Миртемир улуғ тарихий шахсларнинг бу тилга 

ҳурматини, ўзининг шу тилда  тафаккур ва ада-
биёт дурдоналари билан танишганлигини ғурур 
ила таъкидлайди. Шеър ниҳоятда оптимистик 
руҳда якунланадики, бугунги кунда шоир ният-
лари рўёбга чиқаётганига китобхон дил-дилдан 
ишонади: “Боболардан бизга мерос, эзгу тил, 
Авлодларга хазинайи бебаҳо. Қалбимизга, жо-
нимизга кўзгу тил, Бу дунёга бергай ҳали кўп 
даҳо”.

“Қорақалпоқ дафтари” Миртемир ижодидаги-
на эмас, бутун ўзбек шеъриятида ҳам қардош 
халқлар ҳаёти ёритилган энг яхши шеърий тур-
кумдир. “Аму қирғоқлари”, “Олим”, “Кўл бўйида”, 
“Барқут”, “Саҳройи” шеърларида образлар ўзига 
мос деталлар топилгани билан ажралиб туради. 
“Ҳодиса”, “Янгажон” асарлари халқона юморга 
йўғрилгани, енгил ҳазилнинг гўзал поэтик шакл-
да берилгани билан ўқувчи диққатини тортади. 
Туркумнинг ажойиб шеърлардан иборатлигини 
таъминлаган асосий омил шоирнинг қорақалпоқ 
халқи ҳаётини яхши билгани, унинг руҳиятидаги 
энг сирли, яширин жиҳатларни нозик илғай ол-
ганидир. 

Миртемир шеърларини ўқишли қилган омил 
уларда инсон туйғуларининг юксак бадиий маҳо-
рат билан кўрсатиб берилганидадир. Чунки туй-
ғу ҳеч қачон эскирмайди. Бир умр шеър ишқида 
яшаб, шеър ишқида ёнган шоир эскирмас, мангу 
қадриятларни ўлмас поэтик яратиқларга айлан-
тира олган эди.

Эшиккача кузатиб қайтгач, биздан сўради-
лар:

– У одам ким?
Ҳаммамиз ҳайрон бўлдик:
– Ажабо, ўзингиз қучоқлашиб кўришдингиз, 

узоқ отамлашдингиз. Қадрдонингиз эмасми?
– Умримда кўрган бўлсам, ўлай.
– Унда нега энди…
– Ай, бўталарим-а! Узоқдан қучоқ очиб кел-

ган одамга, кимсан, деб бўладими? Андиша 
бор-ку, ўзбекмиз-ку! – дея бироз сукут қил-
гач, қўшиб қўйдилар: – Бир элнинг болалари 
туғишган бўладилар. Оғамдир, инимдир, бит-
та қадрдоним кўпайса кўпайибди-да!

Етмишинчи йилларда шеърият ҳам, отахон 
шоиримиз Ғафур Ғулом номи билан аталган 
нашриёт ҳам гуркираган, лекин ана шу нашри-
ётнинг айни шеърият бўлимида ишлар пача-
ва эди. Бўлимда Миртемир домла, Абдулла 
Ориф ва камина ишлар эдик. Домла шогирд-
лардан, Абдуллажон мухлислардан, мен 
шахматдан ортмас эдик. Қўлёзмалар вақтида 
топширилмаган, корректуралар ўқилмаган, 
план бажарилмаган, ҳамма иш ўлда-жўлда. 
Нашриёт директори бир мажлисда зарда би-
лан “Шеърият бўлимини ёпиш, тарқатиш ке-
рак”, деган. Ўшанда зўр жавоб айтилган эди:

– Тарқатиш учун аввал йиғиш керак. Уч хо-
димни тўплаб бўлмаса, қандай тарқатасиз?

– Тўплайман, тарқатаман, – деди директор 
ва айтганини қилди. Яъни учовимизни ўз хо-
насида йиғди.

Ажойиб инсон эди директоримиз Тўлқин 
Рус тамов. Миртемир домла билан тенгдош, 
эски қадрдон, сенсирашиб гаплашадиган ўр-
тоқ эди.

Раҳбар узоқ гапирди. Партия сиёсати, дав-
лат олдидаги масъулият, нашриёт плани, ин-

тизом нима эканини бизга яхшилаб уқтирди. 
Миртемир домла унинг ҳар гапига бош ирғаб 
маъқуллаб ўтирдилар. Охири маълум бўлди-
ки, бирор сўз домланинг том битган қулоғига 
кирмабди. Директор:

– Миртемир, қани айт, гапларим тўғрими? – 
деганда устоз:

– Тўғри айтасан, Тўлқин, библиотекани тар-
тибга солмаса бўлмайди, – дедилар.

Ташқарига чиққач, домлани ўртага олдик. 
Устоз:

– Ўлай агар, бир оғиз сўзини ҳам эшитма-
дим, уят бўлди, жуда уят бўлди, – дердилар.

– Қаттиқроқ гапир, десангиз бўлмасмиди, 
ахир ўз қадрдонингиз-ку!

– Ошнам бўлса ҳам хўжайиним. Раҳбарга 
индаб бўладими! Каттаконнинг гапини бўлиш 
одобдан эмас, бўталарим.

Биз Миртемир домлага айтардик:
– Биз ёшлар давлат хизматини қилишга 

мажбурмиз. Сиз улуғ шоирсиз. Шу арзимас 
ойликнинг баҳридан ўтиб, ҳар йил бир китоб 
чиқарсангиз, кўнглингиз хотиржам, қулоғин-
гиз тинч, чўнтагингиз ўн карра бақувват бўла-
ди-ку.

Домла жавоб берар эдилар:
– Шундайликка шундай. Лекин мен кета-

ман, десам директоринг хафа бўлади-да. Дўс-
тимни ранжитсам бўлмас.

Биз устознинг бу сўзини директорга айтиб, 
домлага рухсат беринг, пенсия ёшидалар, 
чарчаганлар, десак, директор: “Домланг ўзи 
сўрамаса, ариза бермаса, мен қандай қилиб 
кет, дейман”, дерди.

Бу ўзаро кўнгилчанлик яна бир йилча да-
вом этди. Сўнг олдинма-кейин учовлон ҳам 
“ўз аризамизга кўра” нашриётни тарк этдик. 
Манас, Данте, Гёте мушкулимизни осон қил-
ди. Уч буюк шоҳ асар таржимасини зиммамиз-
га олиб, нашриёт билан хайрлашдик.

Миразиз АЪЗАМ

Мен, айниқса, Миртемирнинг тил 
бойлиги ҳақида алоҳида тўхталиб 
ўтгим келади. У халқ иборалари, сўз 
бойлиги, хусусан, ўсимликлар, ҳайвон-
лар, уй-рўзғор буюмлари, жиҳозлар ва 
этнографияга оид шу қадар кўп туркий 
сўзлар ишлатадики, уларнинг кўпчи-
лиги, икки жилдли “Ўзбек тилининг 
изоҳли луғати”да йўқ. Бу луғатда ўз-
беклар ишлатмайдиган ва тушунмай-
диган араб-форс сўзлари тиқилиб ёт-
гани ҳолда, нима учун Миртемирнинг 
ўзбекларга тушунарли туркий сўзлари 
луғатга киритилмагани мутлақо тушу-
нарсиздир.      

Мана, ўша машҳур “Онагинам” шеъ-
рини олайлик:

Товонимга чақир тиканакдай 
  ботгувчи – ғашлик,
Бедаво сизловиқдай сизлатгувчи – 
        ғашлик, 

дея бошланади у.
Байтдаги ҳар ўзбекка тушунарли 

бўлган сизловиқ, сизлатгувчи сўзла-
ри “Ўзбек тилининг изоҳли луғати”да 
йўқ.

Ёки шоир “Асарлар”ининг 3-жил-
ди, 70-бетида: “Зангламиш болталар, 
синиқ сунгулар”, деган сатрни учра-
тамиз. Бу ердаги сунгу руслар “штык” 
деб атайдиган сўзнинг ўзи эканлиги 
тушунарли эмасми, нега луғатга ки-
ритилмаган? Ёки худди шу шаклдаги 
суйгу сўзи севги, ёқтириш экани анг-
лашилмайдими?
Зулмларнинг бормикин чеки,
Қандай совуқ, зўравон суйгу? –

бу ерда гап зўрлик билан севиш, бир 
томонлама севиш устида бораётга-
ни беш қўлдай аён бўлиб турибди-ку! 
Нега ўзбек сўзлигимиздан ўрин олма-
ган?

Яна Миртемир таржималарида:
– Ё савдогар ўғли оёқ чалдими –
Москва-рекада, мушт жангларида?                          
Жавоб берар шунда Кирибеевич,
Жингалак сочларин силкитиб туриб:
– Ўшандоқ зўр юдруқ туғилгани йўқ.
На савдогар ва на бояр зотида, 

каби сатрлар аро келган, бир неча кар-
ра ишлатилган ажойиб туркий сўзимиз 
“юдруқ” ҳам луғатимизда  учрамайди.

Ёки яна бир мисол. Миртемир дом-

ла қирғиз дўстларга бағишланган бир 
шеърида “бовурдошлик” сўзини ишла-
тади. Бу ердаги “бовур” “бағир” деган 
сўзнинг ўзи. Шоир ўзбек тилига “бағир-
дошлик” маъносида “бовурдош лик”ни 
олиб кирмоқчи бўлган. Луғатда худди 
шу сўз кириши мумкин бўлган жойга 
ўзбекларнинг 70-80 фоизи тушунмай-
диган ва ишлатмайдиган “бовужуд” 
сўзи қўйилган. Боринг, ана, “бовужуд” 
ҳам кира қолсин, аммо нега ўзбек ти-
лида Ўзбекистон халқ шоири амалда 
ишлатган “бовурдошлик” сўзини ки-
ритмаслик керак? 

Ёки “ўба” сўзини олайлик. Шоир ёза-
ди:

Мени чорлар ҳатто ёзнинг                                           
        ёлқини...
Яйлов, ўба, пахтазорлар салқини... 
Ўба сўзининг маънолари кўп. Тур-

кий халқларнинг деярли ҳаммасида 
энг кўп тарқалган маъноси: қир, те-
кислик, ташқаридаги ердир. Шоир 
ҳам шу маънода қўллагани кўриниб 
турибди. (Бир дафъа Усмон Носир 
қабрини зиёрат қилгани Кемерово ви-
лоятига борганимизда, ўша ерлик бир 
киши Кемерово – Кўмирўба дегани, 
яъни ўша текислик кўмир кони бўлга-
нини, сўнгра ўша ерда қад кўтарган 
шаҳар ҳам шу номни олганини айтиб 
берганди) Бу сўз ҳам ўзбекча сўзлиги-
мизда йўқ.

Яна бир оддийгина сўз: қумлоқ, 
тош лоқ сингари тузлоқ.
Бўлган экан бу жой бир кез катта-

кон тузлоқ...
Йўқ-йўқ, бу сўзни ҳам луғатимиздан 

қидириб овора бўлманг.
Бундай мисолларни кўплаб келти-

ришимиз мумкин. Аммо бу ёғига шун-
дай сўзларнинг айримларини келти-
риб қўя қоламан: елпирамоқ, донғил, 
янғироқ, утта, ёпоғи, элтир, чалқи, 
чалқимоқ, диргизлаш, отоқ, кетмон-
лик, кетмонтепа, қапчиғай, ачит-
гулик ва ҳоказолар. Бу сўзларнинг 
барчаси бир-икки ўтиришда кўзимга 
чалинганлари холос. Менимча, луғат-
чи олимларимиз “Навоий асарлари 
луғати” тузганлари каби “Миртемир 
асарлари луғати” ҳам тузишса, туркий 
тилимизнинг бойлигини кўрсатувчи 
бир ватанпарварлик бурчини адо этган 
бўлардилар.

* * *
Розиман, ризоман, ўла-ўлгунча
Халқим деб ўлдим.
Халқим нима бўлса, мен ўша бўлдим,
Юрагим, бўғилма, ўртанма бунча!
Ўзимга хиёнат қилдиму аксар,
Халқимга хиёнат ўйлаганим йўқ.
Менинг юрагимни тешиб ўтдилар
Халқимга отилган талай-талай ўқ.
Қанча йўллар босдим, гоҳида толдим,
Лекин халқ номига юқтирмадим гард.
Фарёд солар чоғда жим бўла олдим,
Халқим дарди эди дил ўртаган дард.
Халқим этагида етдим вояга,
Халқ билан кулдим.
Бардошим сўз бермас, 
  дейман, қояга…
Розиман, ўлгунча халқим деб ўлдим.

*  *  *
Кўзингни ўйнатма, кулма, қарама,
Нозли нигоҳларинг керакмас сенинг.
Боғлаб оларман, деб энди ўйлама…
Тортган у “оҳ”ларинг чин эмас сенинг.

Кўп кунлар судрадинг тусмол йўлларда,
Мен-да тилсизларча эргашдим-кетдим.
Адашган эканман, билсам, чўлларда,
Мана эндиликда тушуниб етдим…

Тушундим: у тотли хаёллар – хаёл,
Алданмас бу юрак ширин сўзингга.
Йўқол, эй алдамчи, ёндашма, йўқол,
Термулиш йўқ энди орсиз юзингга!

Жилмайма, қарама, сўзлама менга,
Эски афсонани куйлама менга…

МИРТЕМИР,
Ўзбекистон халқ шоири

Бошланиши 1-саҳифада.

Эркин ВОҲИДОВ,
Ўзбекистон Қаҳрамони, 
Ўзбекистон халқ шоири

ЖАДИДШУНОСЛИК

Дорилфунун дарслари кечки 9-10 ларда тугарди. Ётоқхонага кел-
дик дегунча Шерали кўринмай қоладиган бўлди. Аввалига курсдош 
дўстлар унинг кўринмай қолишига ҳайрон бўлишди, кейинчалик 
ўрганиб кетдик. Бир гал ундан сўрасам, бундай деди: “Сизга айтиб 
юрадиган 20-йиллар жумбоғининг ечимини топдим. Ётоқхонамиз 
ертўласига кераксиз асарлар – ўша давр рўзнома ва ойномалари 
келтириб ташланган экан, буларни ёқиб юборишмасидан аввал ўр-
ганиб олай, деяпман”.

Урушдан кейинги қийинчилик йиллари эди. Дорилфунун ҳов-
лисидаги буфетда Ася деган аёл талабаларга рўйхат билан икки 
юз грамм дан нон берарди. Кейинчалик билсак, Шерали ўша нон-
ни емасдан ҳар куни, ертўланинг эшик-қопқоғи устида ўтирадиган 
кампирга келтириб бераркан. Ҳафтасига ўн сўмдан пул ҳам бериб 
тураркан. Кампир нонни олганидан кейин ертўла чироғини ёқиб, 
Шералининг киришига рухсат этаркан. Яна эшикни қулфлаб, устига 
курсисини қўйиб, пайпоғини тўқиб ўтиравераркан. Ертўлада Шерали 
“Шарқ ҳақиқати”, “Инқилоб”, “Тонг” деган нашрларни варақлаб, ўзи 
излаган даврга оид мақола ва бадиий асарларни мутолаа қиларди...

Олим ҚЎЧҚОРБЕКОВ,
 Шерали Турдиевнинг курсдоши, 

таниқли журналист ва ёзувчи

ОЛИМОЛИМ

У ўз вақтида “Ўзбек адабиёти-
нинг 20-йиллардаги ҳикоячилиги” 
мавзусида номзодлик диссерта-
циясини ёқлади. Шунингдек, жадид 
адабиёти, жадидлар тарихи, қа-
тағон қурбонларининг ҳаёт ва илм 
йўли, қисмати борасида киприк 
билан илм қудуғини қазиб, адаби-
ёт муҳибларига “оби ҳаёт” тақдим 
этди. Олим нодир фондларда умри-
ни ўтказди. Ўзбекистондан ташқари 
Германия, Австрия, АҚШ, Туркия, 
Япония кутубхона ҳамда архивла-
рида тадқиқотлар олиб борди. Ху-
сусан, 20-йилларда хорижга ўқиш-
га юборилган талабалар тақдири 
билан қизиқди. Қатағонга учраган 
жувонмарг зиёлиларнинг изларини 
излади ва оила аъзоларини топиб, 
улар билан суҳбатлар уюштирди. 
Шу тадқиқотларнинг бир қисми ўла-
роқ “Улар Герма нияда ўқиган эди-
лар” китобини ёзди. Бу китоб вақти-
да жуда машҳур бўлиб кетди. Ўзбек 
киноижодкорлари ушбу ноёб илмий 
тадқиқот асосида икки се риядан 
иборат ҳужжатли фильм ҳам ярат-
дилар. 

Бир ҳолатга ҳайрон қоламан: 
бугун турли адабий-илмий анжу-
манларда маъруза қилган баъзи 
тадқиқотчилар, шу мавзуда бадиий 
асарлар яратаётган ёш адиблар ўз 
“топилма”ларини баён қилишади, 
“Улар Германияда ўқиган эдилар” 

китобидан унумли фойдаланиша-
ди-ю, бироқ афсуски, заҳматкаш 
олим Шерали Турдиевни эслашни 
исташмайди. Ҳолбуки, илм холис-
лик ва адолатни талаб қилади. 

Бир неча йил олдин академик 
Наим Каримов домла билан суҳбат-
лашганимда: “Шерали дўстим жуда 
камтар инсон эди. Шундай ҳолат-
лар бўларди, у келиб: “Қара, Наим, 
мана бу муаллиф менинг фалончи 
нашримдаги фикрларни шундайги-
на олгану ўз фамилияси билан чоп 
қилган”, деб айтарди. “Бунга чора 
кўриш керак” десам, “Ҳа, майли, 
керак эмас. Бир кун инсофга келиб 
қолар...”, деб қўл силтаб қўярди. 
Бирор илмий асар, мақола ёзишда 
кимдир ёки кимлардир билан ҳам-
муаллиф бўлса, албатта, ўз исм- 
шарифини энг охирига тиркар эди. 
Шунда мен “Ҳаммасини деярли 
ўзинг ёздинг-ку” деб танбеҳ бер-
сам, парво ҳам қилмасди...”. Наим 
Каримов домла Шерали Турдиевни 
заҳматкаш, зиддиятларни хушла-
майдиган, жуда мулойим, ҳалим ва  
камтар инсон сифатида  ёдга олга-
ни ҳамон эсимда. 

Балки, Шерали Турдиевга бун-
дай гўзал инсоний фазилатлар ота-
сидан ўтган бўлса керак. Деҳқон-
чилик, косиблик илмининг устаси 
бўлган Турдибой ота ҳақида: “Да-
дам жуда содда ва хокисор бўлиб, 

масжидга янги калиш кийиб бориб, 
эскисига алиштириб келар эди”, де-
ган экан Шерали Турдиев.

Олим зоти учун ҳалоллик ва 
соф диллик фазилати жуда муҳим. 
“Олим бўлиш осон, одам бўлиш 
қийин”, деган ҳикматни халқимиз 
бежиз айтган эмас. Шерали Тур-
диевнинг қизи, таниқли болалар 
шоираси Кавсар Турдиева “Отам – 
устозим” мақоласида ёзади: “Отам 
агар бирор инсон кўчада қолиб, 
ётишга жой тополмаган бўлса, уйга 
олиб келар эдилар. Зарурати бўл-
са, мусофирнинг қўлига пул тутқа-
зиб, овқатлантириб кейин  жўнатар-
дилар...”.  

Шерали Турдиев бегуноҳ инсон-
ларнинг халқ душманлари сифа-
тида қоралангани ва қатл қилин-
ганига бефарқ қараб тура олмади. 
Архивлардан ҳақиқат излади; умри-
нинг кўп йилларини тарихий манба-
лар устида ишлаш  билан ўтказган 
олимнинг “Шерали архив” лақаби 
ҳам бор эди. Олимнинг изланишла-
ри Қатағон қурбонлари хотираси 
давлат музейини ташкил этишда, 

уни экспонатлар билан  бойитишда 
жуда қўл келди.

Олим республика ва халқа-
ро анжуманларда иштирок этиб, 
илм аҳли билан ҳамиша дўстона 
алоқалар ўрнатди. Унинг шахсий 
архивида мингга яқин мактуб, таб-
рикнома ва таклифнома, илтимос 
хатлари ва ташаккурномалар бор. 
Ёзишмаларда хорижлик олимлар, 
тадқиқотчилар Шерали Турдиевдан 
асосан архив манбалари, жадид-
лар мавзусига тегишли фотосурат 
нусхалари, ўз асарларига тақриз-
лар юборишни илтимос қилган. Ил-
тимосномалар билан бирга илмий 
симпозиум, анжуман, семинар, фо-
румларга таклиф хатлари ҳам жуда 
кўп. Шерали Турдиевнинг илмий 
тадбирлар ўтказилишида, китоблар 
ёзишда, музейларни бойитишда 
қўшган беқиёс ҳиссаси эътироф 
этилган ташаккур хатлари ёзишма-
лар ичида миқдор жиҳатидан энг 
салмоқлисидир.

Адабиёт, тарих, таржимашу-
нослик соҳаларининг мухлиси ва  
маълум маънода “калити” бўлиш 
билан бирга, олим инсон сифатида 
беназир ва ардоқли эди. У жуда са-
мимий дўст, устозларига садоқатли 
шогирд, издошларига устоз, фар-
зандларига узоқни кўра билувчи 
маслаҳатгўй меҳрибон ота, наби-
раларига севимли ва раҳнамо бобо 
эди. “Ёрдамини, вақтини, илмини 
ҳеч қизғанмайдиган олижаноб ин-
сон эди. Меҳнаткаш, камтарин, хо-
кисор, оддий ва буюк эди...” 

Шерали Турдиевни таниган-бил-
ганларнинг барчаси бу беназир 
инсон ҳақида айнан шу фикрни та-
крор ва такрор  таъкидлашади.

Ҳулкар ТУРДИЕВА,
филология фанлари номзоди, 

доцент 

Унутилмас хотираларУнутилмас хотиралар

Чин маънодаги фидойи тадқиқотчи, “илмдан бошқаси 
саватдаги сув” шиорини шогирдларига, яқинларига, 
фарзанду набираларига ҳамиша уқтириб келган Шерали 
Турдиев ўзбек жадид адабиёти тарихининг кўп сирли 
қулфларига калит топа олган олим эди. У ўзининг илмий 
ижод йўлида ўткир қалами билан жонкуяр, изланувчан ва 
ҳақиқатгўй тадқиқотчи бўлиб танилди. 

1947 йилдан то умрининг поёнигача ўзбек ҳамда қардош 
халқлар матбуотида кўплаб илмий мақолалари, тақриз ва 
таржималарини эълон қилди.

 Шерали Турдиев билан 1994 йил ёз ойларида 
учрашгандим. Мен аввалдан олимнинг илмий мақо-
лалари билан таниш эдим. Шунинг учун бу учрашув 
мени жуда қувонтирди. Шерали ака билан мактублар 
орқали маълумот ва фикрлар алмашиб турардим. 
Менга жуда кўп манбалар тақдим қилган. Шерали 
аканинг маслаҳатлари илмий тадқиқотларим учун бе-
баҳо ҳисса бўлиб қўшилган.

У киши жуда меҳрибон, камсуқум, олижаноб инсон 
эди. Билганларини фидойиларча беминнат улашар 
ва ўткир заковатлари билан биз хорижлик тадқиқот-
чиларнинг мавзу борасидаги тасаввуримизни янада 
кенгайтирган.  Шерали ака мени худди ўзининг шогир-
ди каби қанотлари остига олдиларки, бу мурувватни 
ҳеч қачон ёдимдан чиқармайман. 

Устоз кутубхона ва архивларда манба билан 
ишлашда улкан тажрибага эга бўлиб, илм уммонида-
ги гавҳарларни мен билан ва шубҳасиз бошқа ҳам-
касблари, издошлари билан тенг баҳам кўрар эди. 

Адиб ХОЛИД,
жадидшунос, профессор (АҚШ)

1992 йил, декабрь ойининг охирги кунлари эди. “Шарқ юлдузи” илмий-адабий 
журналининг таҳрир ҳайъати аъзоларидан бири Ортиқбой Абдуллаев мени Шера-
ли Турдиев билан таништирди. Ўша кундан бошлаб, қачон Тошкентга сафар қил-
сам, Шерали ака билан, албатта,  учрашар эдим. У ҳамиша менинг Фитрат, Чўлпон 
ва бошқа маърифатпарвар жадидлар тўғрисидаги саволларимга батафсил жавоб 
берар, шунингдек, муҳим маълумотлар ва бебаҳо манбаларни тақдим қиларди. 
Масалан, Абдурауф Фитратнинг “Мунозара”, “Адабиёт қоидалари”, Чўлпоннинг 
“Тонг сирлари” китобларидан нусхаларни устоздан олганман. Жадидлик ҳарака-
ти ва адабиёти тадқиқотига ўзини беминнат бағишлаган самимий олим сифатида 
биламан Шерали акани.

Шерали Турдиевнинг юзлаб қатор илмий ишлари ичида “Среднеазиатские та-
тары: роль и значение в культурной и политической жизни Туркестана первой 
четверти ХХ в.” (Казань: Панорама-Форум, 1997) номли мақоласи ҳамда “Улар 
Германияда ўқиган эдилар” китобини жуда катта қизиқиш билан ўқиганман. Му-
аллифнинг ўзи уларни менга дастхати билан совға қилган.   

Шерали Турдиевнинг Совет давридаги жадид маърифатпарварларининг ҳа-
ёти, ижоди ва фаолиятига бағиш ланган чуқур изланишларини қадрлайман. Қа-
тағон қурбонлари ҳақидаги фактларни аниқлаш, уларнинг меросини тиклашда 
Шерали Турдиевнинг ўрни беқиёсдир. 

Ҳисао КОМАТСУ, 
Токио университети профессори

Қарор негизидаги “ўзбек ада-
биётининг насрий асарларидан 
хорижий тилларга қилинган энг 
яхши таржима; ўзбек адаби-
ётининг шеърий асарларидан 
хорижий тилларга қилинган энг 
яхши таржима; ўзбек болалар 
адабиёти намуналаридан хори-
жий тилларга қилинган энг яхши 
таржима; хорижий тилларда яра-
тилган насрий асарлардан ўзбек 
тилига қилинган энг яхши таржи-
ма; хорижий тилларда яратилган 
шеърий асарлардан ўзбек тилига 
қилинган энг яхши таржима; хо-
рижий тилларда яратилган бо-
лалар адабиёти намуналаридан 
ўзбек тилига қилинган энг яхши 
таржима” каби йўналишлар бўй-
ича таржимонларни тақдирлаб 
бориш кўзда тутилгани тилларни 
пухта билгувчи эллараро кўприк 
вазифасини ўтовчи мутаржим-
ларга куч-ғайрат беради. Зеро, 
рағбат ижодкорга қанот бағиш-
лайди.

Алоҳида таъкидлаш жоизки, 
қарорда болалар адабиётига 
берилган юксак эътибор – бу 
айнан бугуннинг мақсад ва муд-
даосидир. Чунки боланинг ада-
бий таълими, қалбининг маъ-
навий-руҳий тарбияси бевосита 
иродаси букилмас шахс камоло-
тига дахлдор масаладир.

Ўзбек адабиёти намуналарини 
хориж тилларига ва дунё адаби-
ётининг нодир намуналарини ўз-
бек тилига таржима қилиш икки 
жиҳатдан қийматли. Биринчидан, 
минг йиллик муҳташам адабий 
тарихимизнинг гўзал намунала-
ри дунёнинг турли эл-элатлари 
ўқувчилари қўлига етиб боради. 
Дунё ўқувчиси бизнинг адабий 
тафаккур тарзимиз, жаҳон ада-
биёти дурдоналари билан бир 
қаторда турадиган бебаҳо асар-
ларимиз моҳияти билан тани-
шади. Бу соҳада фаолият олиб 
бораётган фидойи, ўзбек ада-
биётининг чин дўстлари, таби-
ийки, қадрланади. Иккинчидан, 
дунё адабиётидаги энг нодир 
асарларнинг ўзбекона ҳаёт тар-
зимизга, ёшларнинг хулқ-атво-
рига мувофиқ келадиганларини 
танлаб, ўзбек тилига таржима 
қиладиган соҳа мутахассисла-
рининг хизматлари ҳам муносиб 
тақдирланади. Бу соҳада ўзбек 
таржимонлари, адабиётшунос-
ларида муайян тажриба борлиги 
сир эмас. 

Юқорида эслатилган мумтоз 
адабиёт тарихида ўтган Огаҳий-
дек алломалар амалга оширган 
таржима ишлари кейинги авлод-
лар томонидан давом эттирилди. 
Жадидлар замонасида Ажзий, 
Чўлпон, Абдулла Қодирий, Сан-
жар Сиддиқ, Саидғани Валиев, 
Фозилбек Отабек ўғли каби бир 
қанча адиблар таржима билан 
шуғулланишди. Бугунги “Жаҳон 
адабиёти” журнали зиммаси-
га олиб, адо этаётган вазифани 
ўша пайтда “Ер юзи” журнали  
бажарди. ХХ асрнинг 20-йил-
ларида Ғарб ва Шарқ адабиёти 
намуналаридан қилинган таржи-
малар айни журналда нашр бўл-
ди. Дейлик, Антон Чеховдек сўз 
устасининг битта “Буқаламун” 

асарининг учта таржимаси бир 
замонда майдонга келганидан 
хабаримиз бор. Дарвоқе, Пауло 
Коэльонинг “Алкимёгар” асари-
ни янги замонда уч таржимон ўз 
услуби ва билим даражасига мос 
равишда ўзбек тилига ўгирди.  

Шу эътибордан дунё адаби-
ёти намуналарини таржима этиш 
билан бирга уларни қиёслаб 
ўрганиш жараёнида айни соҳа-
нинг муҳим бир илмий-назарий 
тадқиқотлар қирраси, яъни тар-
жимашунослик йўналиши ҳам ри-
вож топади. Таржима асарлари, 
таржимонлар, таржимашунослик 
– булар ўзаро бири бирини тақо-
зо қиладиган тушунчалардир. ХХ 
ва ХХI аср ўзбек таржима макта-
бининг улкан, тажрибали, моҳир 
таржимонлари, шунингдек, бу 
соҳада ўз мактабига эга етук му-
тахассислари бор. 

Яқинда бир халқаро анжуман-
да испаниялик эр-хотин билан 
танишиб қолдим. Эри немисчада 
менга ўхшаб базўр гапирар экан. 
Улар бизнинг адабиётдан бир 
оғиз сўзлаган бўлди. Мен Мигель 
Сервантеснинг “Дон Кихот” аса-
рини ўқиганимни эслатганимда 
улар “ҳа, шундайми” деган маъ-
нода бош ирғаб қўйишди. Истеъ-
додли шоир ва мутаржим Шав-
кат Раҳмон таржимасида Гарсия 
Лорка, Рафаэль Альберти шеъ-
рлари ўзбек тилига ўгирилгани-
ни айтганимда уларнинг ҳайрат 
ва қувончдан кўзлари чақнади. 
Тўғриси, имо-ишора йўсинида, 
аммо асосан биз адабиёт тили-
да, туйғулар тилида анча дилдан 
суҳбатлашдик. 

Дунё адабиётидан барча ада-
бий тур ва жанрларни  қойил-
мақом қилиб ўзбек тилига ўгир-
ган таржимонларни бугун эслаш, 
уларнинг тажрибаларидан, сўз 
ясаш, сўз излаш ва сўз қўллаш 
маҳоратидан ўрнак олмоқ лозим. 

Замона зайли билан гугл-тар-
жимон пайдо бўлган бугунги 
илғор технологиялар даврида 
таржимонлик ишида юзаки, осон 
ва сох та йўл тутиш китоб билан 
ошно бўлган зиёли одамнинг 
шаънига асло муносиб иш эмас. 
Ўзбек таржимонлари хизмати 
туфайли яқин тарихда жаҳон 
адабиёти дурдоналари (ЖАД) 
рукнида кўплаб китоблар нашр 
бўлгани барчага маълум. Яқин-
да “Туркий адабиёт дурдонала-
ри”нинг 100 жилдлиги босилиб 
чиқиб, қардош ларимиз кутуб-
хоналарига ҳам етиб борди. Бу 
муҳташам маънавий хазина ўз-
бек мумтоз ва замонавий ада-
биётидан танланган асарлар 
билан бир қаторда қорақалпоқ, 
турк, озарбайжон, қозоқ, турк-
ман, қирғиз, венгер адабиётидан 
саралаб олинган асарлар таржи-
малари эвазига майдонга келди. 

Бир сўз билан айтганда, ада-
бий таржимага доир тарихий қа-
рор таржимонлар фаолиятининг 
ривожи, таржимашунослик ил-
мининг тараққиёти, энг муҳими, 
бадиий сўз санъати воситасида 
дунё халқлари ўртасидаги ада-
бий алоқалар, ўзаро дўстлик ва 
ҳамкорлик  ришталарининг  мус-
таҳкамланишида улкан аҳамият 
касб этади.

Баҳодир КАРИМ

Таржима –                     Таржима –                     
диллар диллар 
пайвандипайванди

Бошланиши 1-саҳифада.

Киприги билан илм Киприги билан илм 
қудуғини қудуғини қазиганқазиган

Тараққиётнинг асосини аввало илм-
маърифат, сўнгра иштиёқ ва ҳаракат ташкил 
қилади. Жамият ва давлатнинг ривожи, 
унинг эртанги куни таълим-тарбия сифатига 
боғлиқ. 

Президентимизнинг яқинда мактаб 
битирувчиларига йўллаган табригида катта 
ҳаёт остонасида турган ўғил-қизларимизга 
юксак ишонч билдирилиб, қуйидаги фикрга 
алоҳида эътибор қаратилган: “Жонажон 
Ватанимизнинг келажаги, унинг тақдири 
ва тараққиёти бугун шинам синфхона ва 
аудиторияларда қунт билан таълим олаётган 
ёшларнинг қўлида. Улар эртага Ўзбекистонни 
янада кучли, ривожланган ва бахтли 
давлатга айлантириш учун ўзларининг 
бор билими, иқтидори ва куч-ғайратини 
сафарбар қилса, кўзлаган мақсадларимизга, 
албатта, эришамиз”. Бу сўзлар нафақат 
ёш авлод учун, балки уларнинг устоз-
ўқитувчилари учун ҳам ғоят аҳамиятлидир. 

XXI  аср ахборот ва технологиялар даври си-
фатида баҳоланмоқда. Истаймизми-йўқми, бугун 
замондан орқада қолмаслик учун ҳар жабҳада 
шижоатли бўлишга мажбурмиз. Хусусан, илм 
олиш ва илм беришда ҳам. Ўзбекистон халқа-
ро ислом академияси қошидаги “Ziyo-zukko” 
умумтаълим мактаби директори Наргиза Қама-
риддинова билан бу борада фикрларимиз бир 
жойдан чиқди. 

Биз  мактаблар фаолиятига оид ҳикоялари-
мизни давом эттириш мақсадида бу гал ана шу 
масканга йўл олдик. 650 нафардан ошиқ ўқувчига 
нафақат ўрта таълим, балки ўрта махсус ва олий 
ўқув юртида таҳсилни давом эттириши учун юқо-
ри даражада билим бериш йўлга қўйилган ушбу 
нуфузли мактабда ёзги имтиҳонлар қизғин давом 
этаётган экан.

Аввало, бу ерда барча устоз ва мураббийлар 
киши руҳиятига кўтаринкилик бағишловчи оч би-
нафшаранг тусли махсус энгил-бош да эканлиги 
эътиборимизни тортди. Шунинг ўзиёқ мактабда 
ўзига хос янгиланиш муҳити борлигидан далолат 
беради.

“Ziyo-zukko” умумтаълим мактаби ривож-
ланган мамлакатларда кенг тарқалган кампус, 
яъни таълимнинг узвийлиги ва узлуксизлигини 
таъминлаш тизимида ташкил этилган бўлиб, бо-
лани мактабдан лицейга ва ундан олий таълимга 
тайёрлаб бориши билан ҳам бошқа нодавлат 
таълим муассасаларидан ажралиб туради. Бу 
ерда таълим миллий қад риятларимиз асосига 
қурилган бўлиб, ўқувчиларнинг билим даражаси 
мактаб муассиси ҳисобланган Халқаро ислом 
акаде мияси олимлари томонидан мунтазам ку-
затиб борилади. 

Мактабда ўқувчиларнинг кун тартиби қатъ-
ий назоратга олинган. Куннинг биринчи ярмида 
давлат таълим стандартлари ва дас турларда 
белгиланган талаблар асосида ўқув фанларидан 
машғулотлар олиб борилади. Кейинги босқич тў-
гараклар ва ўқувчилар қизиққан фанлар бўйича 
қўшимча дарсларни  ўз ичига олади. Устозлар-

нинг айтишича, ўқувчилар тўгаракларнинг ҳам-
масига қатнашишга ҳаракат қилади. Шунингдек, 
уларни спорт турларига қамраб олиш масаласи-
га ҳам жиддий эътибор қаратилади. Жумладан, 
ақл гимнастикаси бўлмиш шахмат машғулотлари 
кун тартибидан доимий ўрин эгаллаган.

Бундан ташқари, маҳоратли устозлар раҳ-
барлигидаги адабиёт, тасвирий санъат, мусиқа, 

хаттотлик, тикувчилик, технология, пазандалик 
тўгараклари ҳам доимий ишлаб турибди. Ўқувчи-
ларда илм олиш билан бирга касб-ҳунарга ҳам 
иштиёқ уйғотишга алоҳида эътибор қаратилади. 
Рус, инглиз, араб тилларининг чуқурлаштирилган 
тарзда ўқитилиши болаларнинг хорижий тиллар-
га оид билимларини янада мустаҳкамлаш имко-
нини бермоқда.

“Биз ўқиган даврларда ҳам мактабда шунақа 
имкониятлар бўлганида қанийди”, деган гапни 
катта авлод вакилларидан кўп эшитамиз. Тўғри, 
бугунги ёшларга яратилаётган имкониятларга 
кишининг ҳаваси келади. Аммо ҳар даврнинг 
ўз талаби бор. Бугуннинг одами кечагидан кўра 
кўпроқ билим олиши, ўз устида тинимсиз ишла-
ши шарт. Мактаб ўқувчига фундаментал билим 

беради, ҳаётда эса ана шу билим билан кифоя-
ланиб бўлмайди. Оддий мисол, кечаги ҳарф те-
радиган машинкаларга бугун эҳтиёж йўқ. Ўз-ў-
зидан, “машинистка” касби ҳам барҳам топ ди. 
Шиддатли асримиз устозлардан ўқувчини ҳеч 
қачон билим олишдан тўхтамасликка ўргатиш-
ни ҳам талаб этмоқда. Боз устига, болаларда 
мафкуравий иммунитетни шакллантириш маж-
бурияти ҳам кундан-кунга ошмоқда. Қайси маъ-
нодаки, керакли маълумот қидириб компьютер 
клавишини босар экан, у ўзи учун мутлақо ке-
раксиз, менталитетимизга зид маълумотлар 
билан ҳам тўқнаш келади. Бола бундай хатар-
дан халос бўлиши учун унда айнан мафкуравий 
иммунитет ривожланган бўлиши зарур. “Ziyo-
zukko” ўқитувчилар жамоасининг бош мақсади 
эса ўз ўқувчиларини “ҳалоллик ва маърифат 
вакцинаси билан эмлаш” орқали ҳар томонлама 
комил шахсларни тарбиялашдан иборатдир.

– Ўқувчиларимиз онгига сингдиришимиз ло-
зим бўлган энг долзарб масала бу – уларда ил-
мга иштиёқ ҳиссини кучайтиришдан иборат, – де-
йди мактаб директори Наргиза Қамариддинова. 
– Илмли одам ҳамиша ҳалол яшашга интилади. 
Ҳозирги кунда тарбия асосий масала бўлиб қол-
ди. Мен болаларимиз дунё саҳнида нафақат ин-
теллектуал салоҳияти, балки ахлоқи, одоби би-
лан ҳам донг таратишини хоҳлайман. Бу йўлда 
биз ота- оналар ва Ўзбекистон ислом академия-
си билан ҳамкорликда фаолият олиб боряпмиз. 
Ўқувчининг қайси фанга лаёқати кучли эканига 
қараб, улар билан индувидуал тарзда ишлаяп-
миз.

“Ziyo-zukko” мактабида “Кичик академиклар” 
клуби ҳам ташкил қилинган. Клуб аъзолари ўзла-
рини қизиқтирган бирор мавзу юзасидан илмий 
изланишлар олиб бориб, тўп лаган маълумотла-
ри ёки ихтироларига оид тақдимотлар ўтказиша-
ди. Бошланғич илмий ишларини 10-12 дақиқа 
давомида ҳимоя қилишади. Академиянинг ил-
мий ходимлари эксперт сифатида ўқувчиларнинг 
тадқиқотларини муҳокама қилади. Тақдимотлар, 
аввало, ўқувчининг нутқ маданиятини яхши ўз-
лаштириши, фикрини бемалол баён этиш кў-
никмасини ривожлантиришга хизмат қилиши 
билан ҳам аҳамиятлидир. Кичик академикларга, 
албатта, дипломлар топширилади ва “Йилнинг 
энг яхши ўқувчиси” номинациясига номзод ҳам 
айнан уларнинг орасидан танлаб олинади ва му-
кофотлар билан рағбатлантирилади. 

– Ҳозирги ёшларнинг интеллектуал салоҳияти 
баланд, – дейди суҳбатимизга келиб қўшилган 
Халқаро ислом академиясининг илмий ишлар 
ва инновациялар бўйича проректори Зоҳиджон 
Исломов. – Айниқса, “Ziyo-zukko” мактаби ўқув-
чиларининг илмга  иштиёқи ўзгача. Улар орасида 
футбол ўйнайдиган робот ясаган кашфиётчилар 
бор. Кечаги тақдимотда 7-синф ўқувчиси юрти-
мизда туристик маданиятни ривожлантиришга 
оид ишини ҳимоя қилди. Унинг  фикрлари олим 
сифатида мени жуда ҳайратлантирди. У фақат 
илмий асарлар ва дарсликлар орқали эмас, ўзи-
нинг шахсий кузатувларидан ҳам унумли фой-
даланган, тақдимот давомида катта-катта олим-
ларимиз каби мулоҳаза юритяпти. Бир нарсага 
хурсанд бўламан, мактабнинг ҳар бир ўқувчиси 
“илм хасталиги”га чалинган. Бу мактабнинг юр-
тимизда таълимга берилаётган эътибор ортидан 
малакали мутахассислар тайёрлаш жараёнида 
ўз ўрни, ўз мавқеи бор. 

 Дарҳақиқат, бугун ўқувчига чуқур ва сифат-
ли билим бериш билан бирга уларга қонунлар, 
одоб-ахлоқ нормалари, дину диёнат ва маъна-
виятни мактабдан бошлаб пухта ўргатиш ниҳо-
ятда муҳим масаладир. Зиёли, ўқимишли ва 
тарбияли инсонлардан ёмонлик чиқмайди. Би-
лимсиз кишининг кўнгли эса бузуқ ишларга, ху-
рофотга мойил бўлиши сир эмас. “Ziyo-zukko” 
мактабининг яна бир эътиборга молик томони, 
бу ерда таълим ва тарбия ишларига худди “сиам 
эгизаклари” каби чамбарчас боғлиқ масала си-
фатида қаралади.  

Эътиборли жиҳати, мактаб молиявий жиҳат-
дан ўзини ўзи тўлиқ таъминлайди. Бу ерда бо-
шқа умумтаълим мактабларига нисбатан бо-
лалар билан индивидуал ишлаш учун кўпроқ 
имконият мавжуд. Ўқувчи “Ziyo-zukko” макта-
бида нафақат ўқийди, балки яшайди ҳам. Чун-
ки улар эрталаб дарсга келиб, оқшомда уйига 
боради, бу орада уч маҳал овқатланади, уй 
вазифаларини тайёрлайди. Бошқачароқ айтган-
да, мактаб унинг иккинчи уйига айланади. Шу 
боис устозлар ўқувчиларига деярли уларнинг 
ота-онаси даражасида муносабатда бўлади. 
Бола ҳам устозни ўзига яқин тутади. Биз “Ziyo-
zukko” таълим масканида ана шу яқинликни ҳис 
этдик. Мактаб раҳбарининг лойиҳасини ҳимоя 
қилаётган ўқувчини саволга тутганида “Фикрим-
ни охиригача айтиб олишимга изн беринг, сўнг, 
албатта, саволингизга жавоб бераман”, деган 
гапидан хурсанд бўлиши, “Ўқувчим ўз фикрига 

эга, бировнинг бир оғиз танбеҳи билан синиб, 
маҳзун тортиб қолмайди”, дея ҳолатни ижобий 
қабул қилиши ҳам мактабда ҳур фикрли ёшлар 
тарбияланаётганидан дарак берди. 

Суҳбатни ўқув йили якунида имтиҳонлар би-
лан боғлиқ масалаларга бурар эканман, баъзи 
мактабларда ҳамон давом этаётган ота-оналар-
дан “пул йиғиш” муаммолари тўғрисида сўра-
дим.

– Бу каби масалалар бекорга мамлакат миқё-
сида кўтарилмади, – дейди Наргиза Қамаридди-
нова. – Ҳақиқатан ҳам, имтиҳон олдидан май-
да-чуйдаларни рўкач қилиб ота- оналардан пул 
сўраш ҳоллари ҳамон учраб турибди. Бу борада 
ҳаддан ошаётганлар ҳам йўқ эмас. Мен раҳбар-
лик қилаётган мактабда бунақа гап йўқ деб бема-
лол айта оламан. Чунки бизда таълим пуллик ва 
тўққиз ой учун тўловни амалга оширган ота-она-
лар қўлига шартнома нусхаси берилади. Шарт-
номада бу маблағ нималарга сарфланиши аниқ 
кўрсатилган ва бошқа бирор важ билан улардан 
пул талаб қила олмаймиз. Имтиҳонлар – кўнги-
лочар тадбир эмас. Бу жараён учун ўқувчилар 
жиддий тайёргарлик кўришлари керак. Ўқувчила-
римиз ҳам, ота-оналаримиз ҳам билим олишдан 
бошқа нарсалар ҳақида бош қотиришларини ис-
тамайман.

“Ziyo-zukko” мактабидан чиқа туриб, газета-
мизга сурат олиш баҳонасида бинони айландик. 
Зиналарга математик қоидалар, кўпайтирув 
жадвали, ҳарфларнинг бошқа тилларда ўқили-
ши тасвирлари туширилгани завқимизни ошир-
ди. Бу тасвирларга кўзи тушган одам беихтиёр 
уларни ичида такрорлай бошлайди. Бу ҳам ҳар 
қадамда ўқувчи билимини мустаҳкамлаш йўли-
даги бир таж риба, аслида.

Ўқувчилар билан ишлаётган илғор устозлар, 
шавқ билан шахмат сураётган ўғил-қизлар... 
Умуман олганда, кечагина бу ерда ўқув йили-
нинг сўнгги қўнғироғи жаранглаганига ишонги-
си келмайди кишининг. Чунки мактабда ҳаёт 
қайнаяпти, ўғил-қизлар кўзида эса илмга таш-
налик, жонажон мактабига меҳр мужассам. 
Уларни кузата туриб, бу болалар таътил пайти-
да уйларида ҳам шу маромда ўқиш-ўрганишда 
давом этади, деган комил ишонч туясан киши. 
Зеро, француз адиби Эмиль Золя айтганидай, 
умрнинг бутун маъноси мавҳумликни тўхтовсиз 
забт этиш, тобора ва кўпроқ билишга интилиш-
дан иборатдир.

Муҳайё ПИРНАФАСОВА

Баҳордан кеч кузгача ҳар куни 
эрталаб туриб, торгина ҳовлимиздаги 
дастурхондеккина боғчада ўсаётган 
экинларга боқаман. Ҳар куни ўзга-
ради. Ўсади. Улғаяди. Кечагина кўм-
кўк бўлган гилос қизара бошлайди. 
Эрта-индин қип-қизил бўлиб пишади. 
Кеча гуллаган бодрингча бугун гугурт 
донаси бўйи бўлиб қолади. Беш-олти 
кун деганда узадиган ҳолатга кела-
ди. Ўтган ҳафта кечпишар ҳусайнига 
эртапишар Наманган чиллакисини 
пайванд қилган эдим. Бугун қарасам, 
баргчалар чиқариб, кўкара бошлабди. 

Олмаларни айтмайсизми? Кун сайин, 
соат сайин, дақиқа сайин йириклаша бор-
япти. Таначанинг учига тукканлари оғир-
лашаверганидан шохни ёйга ўхшаб қий-
шайтирибди. Охири кеча, иложини топиб, 
айри қўйдим.

Табиат бир сония ҳам жим турмайди.

Шундай экан, нега мен сонияларим, 
дақиқаларим, соатларим, кунларим, 
ҳафталарим, ойларимни...  бекор ўткази-
шим керак?!

Кўнгил: “Ёз, ёз, ёз!” – дейди. Ёзмасли-
гимга қўядиган хаёли йўқ унинг.

Компьютер қаршисига ўтирганимда 
ўнг қўлимдаги бир китоб жавонида фақат 
ўзимнинг китобларим ёхуд менинг ҳам 
озми-кўпми иштироким бўлган нашрлар 
ўрин олган. Жавоннинг бўш ери қолмаган. 
Шуларга қараб-қараб ёзаман. Қараганим 
сари ёзгим келаверади.

Ахир, китобнинг умри инсоннинг умри-
дан узоқроқ бўлади-ку.

Лекин...
Ана шу “лекин”и қийнайди-да кишини.

Нимагадир: “Ҳеч ким ўқимаса ҳам, май-
ли, барибир, чиқараман”, деган ақида би-
лан китоб битаётганлар кўпайиб кетган-
дай туюлади. Сиз ҳам шуни сезасизми?

Йўқ. “Шу китобим чиқса, илмий даража 
ё унвоним кўтарилади, маошимга фалон 
фоиз қўшилади”, деб ёзиш ҳақиқий ижод 
эмас. Омадингизни берсин – китобингиз 
босилгани учун илмий даража ё унвонин-
гиз кўтарилсин, маошингиз ошсин, албат-
та. Лекин китоб қурғур, аввало, одамлар 
ўқиши учун ёзилиши лозим-да. 

Тўғри, кимдир: “Ҳозир китоб ўқиш ру-
сум бўлмай қолди”, деб ҳисобласа, ҳисо-
блайверсин. Ахир, кимсан Алишер Наво-
ийдек буюкдан-буюк соҳиби қаламнинг 
асарлари ҳаётлиги маҳалида неча нус-

хада тарқалган? Бармоқ билан санарли 
нусхадагина китобат қилинган. Асрлар 
ўтиб, ўқилди-ку! Ўқиляпти-ку! Ўқилавера-
ди ҳам.

Фикрлаш – инсонгагина берилган буюк 
неъмат. Модомики, кишининг ўзи ҳам 
ўткинчи бўлса, ёзиб қолдирмаса, ҳатто, 
тиллодан қиммат фикри ҳам ҳавога уча-
ди-кетади-ку.

Одам боласи учун умрни узайтириш-
нинг ёзишдан бошқа зўр йўли бўлмаса 
керак.

Нима дедингиз?

Султонмурод ОЛИМ,
Ўзбекистонда хизмат кўрсатган 

маданият ходими

ИБРАТ Сўнгги қўнғироғи Сўнгги қўнғироғи 
чалинмаган мактабчалинмаган мактаб

(Давоми. Бошланиши ўтган сонларда).
Акбаров Асрор – 1901 йили туғилган. “Миллий иттиҳод” 

ташкилоти аъзоси. 1932 йили аксилинқилобий фаолияти 
учун қамоққа  олинган. Ҳибсга олинган пайтда аниқ машғу-
лоти бўлмаган. Аксилинқилобий тарғибот олиб борганлик-
да, хориждаги ҳаётни мақтаганликда, ҳокимият тадбирла-
ри ҳақида иғво тарқатганликда айбланиб, 10 йил муддатга 
меҳнат-тузатув лагерига ҳукм қилинган. Жазо муддати 1937 
йил 5 ноябрдан ҳисобланган.

Расулов Обид – 1900 йили Андижон шаҳрида туғилган. 
“Миллий иттиҳод” ташкилоти аъзоси. 1932 ва 1933 йиллар-
да аксилинқилобий фаолияти учун қамоққа олинган. Совет 
ҳокимиятига қарши аксилинқилобий, миллатчилик тарғибо-
ти олиб борганликда, меҳнаткашлар аҳволи ҳақида бўҳтон 
тарқатганликда айбланиб, 10 йил меҳнат-тузатув лагерига 
ҳукм этилган.

Исаев Сафохон – 1905 йили Андижон шаҳрида туғил-
ган. 1921 йили босмачилар тўдасига қўшилиб, талончилик 
билан шуғулланган. “Миллий иттиҳод” ташкилоти аъзоси. 
1921 йили аксилинқилобий фаолияти учун қамоққа олин-
ган. Миллий гуруҳларни уюштиришда, колхоз қурилиши-
га доир тадбирларига қарши тарғибот олиб борганликда 
айб ланиб, 10 йилга меҳнат-тузатув лагерига ҳукм қилин-
ган. Жазо муддати 1937 йил  16 ноябрдан  бошланган.

Шокиров Ризоҳожи – 1897 йили Андижон шаҳрида 
туғилган. Босмачиларни қурол ва ўқ-дори билан таъ-
минлаб турган. “Миллий иттиҳод” ташкилоти аъзоси. 
Қамоққа олинган пайтда аниқ машғулоти бўлмаган.  Ак-
силинқилобий тарғибот олиб борганликда айбланиб, 10 
йил меҳнат-тузатув лагерига ҳукм этилган. Жазо муддати 
1937 йил 5 ноябрдан ҳисобланган.

Ғафуров Маҳмудхон – 1899 йили Андижон шаҳрида 
туғилган. “Миллий иттиҳод” ташкилоти аъзоси. Ҳибсга 
олинган пайтда маҳалла котиби вазифасида ишлаган. 
Аксилинқилобий тарғибот олиб борганликда, хорижий 
мамлакатлардаги ҳаётни мақтаганликда, миллатчи-
лар йиғинларида иштирок этганликда айбланиб, 10 йил 
меҳнат-тузатув лагерига ҳукм этилган. Жазо муддати 
1937 йил 16 ноябрдан ҳисобланган.

Юсупов Олимжон –  1895 йили Андижон шаҳрида 
туғилган. “Миллий иттиҳод” ташкилоти аъзоси. 1932 йили 
қамоққа олинган пайтда истироҳат боғида хизматда бўл-
ган. Совет ҳокимиятининг тадбирларига қарши тарғибот 
олиб боргани учун айбланиб, 10 йил муддатга меҳнат-ту-
затув лагерига ҳукм этилган. Жазо муддати 1937 йил 20 
ноябрдан ҳисобланган.

Муҳаммаджонов Абдуллажон – 1899 йили Андижон 
шаҳрида туғилган, “Миллий иттиҳод” ташкилоти аъзоси. 
Қамоққа олинган пайтда аниқ машғулоти бўлмаган. Совет 
ҳокимияти тадбирларига қарши аксилинқилобий тарғибот 
олиб борганликда айбланиб,  10 йил меҳнат-тузатув лаге-
рига ҳукм қилинган. Жазо муддати 1937 йил 17 ноябрдан 
ҳисобланган.

Сотиболдиев Мулла Абдуғофур – 1898 йили Анди-
жонда туғилган. “Миллий иттиҳод” ташкилоти аъзоси. 
1928 йили пахта бўйича зараркунандалиги  учун қамал-
ган. Совет ҳокимиятига қарши аксилинқилобий тарғибот 
олиб борганликда, халқ душманларининг фош этилишига 
қарши бўлганликда айбланиб, 10 йил меҳнат-тузатув ла-
герига ҳукм қилинган. Жазо муддати 1937 йил 26 ноябр-
дан ҳисобланган.

Раҳимов Аҳмад – 1904 йили Андижон шаҳрида туғил-
ган. Босмачилик курашининг фаол иштирокчиси. “Миллий 
иттиҳод” ташкилоти аъзоси. Совет ҳокимиятига қарши ак-
силинқилобий, миллатчилик  тарғиботи олиб борганликда 
айб ланиб, 10 йил меҳнат-тузатув лагерига ҳукм этилган. 
Жазо муддати 1937 йил 27 октябрдан ҳисобланган.

Аглаев Яҳё – 1911 йили Бухоро шаҳрида туғилган. 
Фарғонада нолегал аксилинқилобий газета чиқаришда 
фаол қатнашган. Қамоққа олинган “Миллий иттиҳод” 
аъзо лари билан алоқада бўлган. Ҳибсга олинган вақтда 
давлат банкида ишлаб турган. Совет ҳукуматига қарши 
тарғибот олиб борганликда айбланиб, халқ душманла-
рига нисбатан ачиниш кайфиятида бўлгани учун 10 йил 
меҳнат-тузатув лагерига ҳукм қилинган. Жазо муддати 
1937 йил 6 ноябрдан ҳисоб ланган.

Авлиёзода Маҳмуд – 1900 йили Андижонда туғилган. 
Босмачилик ҳаракатида фаол иштирок этган. “Миллий 
иттиҳод” ташкилоти аъзоси. 1933 йили аксилинқилобий 
фаолияти учун қамоққа олинган. Ҳибсга олинган пайтда 
ишсиз бўлган. Аксилинқилобий ташкилотнинг юзага кели-
шида ташаббускорлардан бири. Уйида миллатпарварлар 
йиғилиш ларини уюштиришда, пахта уруғини экиш кам-
паниясини барбод қилишда айбланиб, 10 йил муддатга 
меҳнат-тузатув лагерига ҳукм этилган. Жазо муддати 
1937 йил  20 ноябрдан ҳисобланган.

Сотиболдиев Абдулазиз – 1900 йили Андижон шаҳри-
да туғилган. 1931 йили қулоққа тортилган, босмачилик 
ҳаракатининг фаолларидан. “Миллий иттиҳод” ташкило-
ти аъзоси. Миллий ҳаракат ташкилотчилари Ҳасанхон 
Ниёзий ва Чўлпон билан яқин алоқада бўлган. Ипак коо-
перациясида ишлаб, ишни барбод қилиш билан  шуғул-
ланганликда айбланиб, 10 йилга меҳнат-тузатув лагерига 
ҳукм этилган. Жазо муддати 1937 йил  26 ноябрдан ҳисоб-
ланган.

Рустамбек ШАМСУТДИНОВ, 
тарих фанлари доктори, 

профессор, 
     Нигорахон АКБАРОВА, 

илмий ходим
(Давоми келгуси сонда). 

ҚАТАҒОН 
ҚУРБОНЛАРИ

ХОТИРА АЗИЗ

КЎП ВОҚЕАЛАРДАН 
БЕХАБАР ЭДИМ

Очиғи, болалигимда ҳам, мактабда, 
ҳатто институтнинг биринчи курсида 
ўқиб юрганимда ҳам аждодларим ҳақи-
да ҳеч нарса билмасдим. Ҳужжатла-
римда отам – ҳарбий, онам – инженер 
деб ёзилганди, холос. Отамни вафот 
этиб кетган, деб юрардим. Мактабни би-
тириб, Политехника институтига ўқишга 
кирдим. Шу даргоҳда бир йил ўқиб ҳам 
актриса бўлиш орзусидан воз кеча ол-
мадим. Биринчи курсни тугатиб, Тош-
кент театр санъати институтига қайта 
ҳужжат топширдим. Ҳамма ҳайрон: ои-
ламизда санъатга алоқадор одам бўл-
маса, мендаги бу ҳавас, интилиш қаер-
дан пайдо бўлди? Бу ёқда онам, “Артист 
бўляпсанми?” деб роса йиғлаган. 

Театр санъати институтида Ғуломов 
деган домламиз бўларди. Холам Ҳаки-
ма Авлонова педагогика институтида 
ишларди. Ғуломов домла ўша ерда ҳам 
дарс берар экан. Холам у кишига жияни 
эканимни айтибди. Домла бир дарсда: 
“Биласизми, сиз Абдулла Авлонийнинг 
эварасисиз. Бу инсон ўзбек театрининг 
асосчиси бўлган”, деб қолди. Йўқ, деб 
жуда ҳайрон бўлдим. Уйга қайтгач, бу 
ҳақда онамдан сўрадим. Шундагина 
нима учун уйимизда Абдулла Авлоний-
нинг портрети сақланишини тушундим. 

Ҳа, у пайтларда одамлар орасида 
кучли қўрқув бор эди. Шунинг учун ҳам 
кўп воқеаларни яширишган. Театршунос 
олим Мамажон Раҳмонов, жадидшунос 
Бегали Қосимов китобларини ўқиб, кат-
та бобом ҳақида анча-мунча нарсани 
билиб олганман. Авлонийнинг хизмат-
ларини юзага чиқарган Бегали Қосимов 
бўлади. Ўша даврда Абдулла Авлоний 
номидаги малака ошириш институтида 
Жўра ака деган киши директор бўлиб, 
Авлонийга бағишланган тадбирларни 
ўтказиб турарди. Бу тадбирларда онам, 
Ҳакима опам, Кенжа акам, мен қатна-
шардик. Лекин у пайтлар ҳеч қаерда 
“жадид” сўзи тилга олинмасди.

ҲАЙРАТДАН ТУҒИЛГАН 
САВОЛЛАРГА ЖАВОБЛАР
Абдулла Авлонийнинг эвараси эка-

нимни билганимдан сўнг ўз-ўзидан 
кўнглимда унинг меросига жиддий қи-
зиқиш ва саволлар пайдо бўлаверди. 
Жавобни эса Абдулла Авлонийнинг 
аёли Саломат бувидан, Ҳакима холам 
ва онамдан топганман. Айтганча, Сало-
мат бувим 1971 йили, 90 ёшда оламдан 
ўтган. Бувимдан эшитганларим шундай 
бошланади: “Абдулла Авлонийнинг 
фарзандлари 13 нафар бўлиб, улардан 
фақатгина Сора, Карима, Оталиқ, Аса-
тилло, Ҳакима ва Кенжа яшаб қолиш-
ган. Оталиқ урушда ҳалок бўлган. Аса-
тилло 1933 йили ичбуруғ касаллигидан 
вафот этган. Кенжа исмли ўғли эса йи-
рик кимёгар бўлиб, 70 йил умр кўрган”. 

Абдулла Авлонийнинг бобоси Мир-
неъматбой Авлонийнинг Миробод тума-
нида жойлашган дала ҳовлиси ўғиллари 
Абдулла ва Мирсиддиққа мерос бўлиб 
қолган. Бу ҳовли 1991 йили бузилган. 
Авлонийнинг отаси Миравлон доданинг 
хотини Фотима ая тўқувчи бўлган. Улар 
уч фарзанд кўришган: Сора, Абдулла, 
Мирсиддиқ. Фотима ая фарзандларига 
ҳар куни кечқурун китоб ўқиб бераркан. 
Ўша даврда аксарият аёллар, айниқса, 
жадидларнинг зиёли хотинлари фар-
зандларини саводхон қилишда катта 
роль ўйнаган. Айтишларича, Абдулла 
Авлоний ниҳоятда оилапарвар инсон 
бўлган. Фарзандларининг соғлом ўси-
ши учун ҳовлисида спорт майдончаси 
ташкил қилган. Ўзи ҳам шу майдончада 
шуғулланган. 1919 йили, айни очарчи-

лик даврида Абдулла Авлоний кўча-
дан кунда-кунора бир кимсасиз болани 
етак лаб келиб, қорнини тўйғизиб, эгни-
ни бут қилгач, етимхонага топширар 
экан. Сора бувимиз Авлоний келтирган 
Абдулла Қодирийнинг “Ўткан кунлар” 
романини болаларга ўқиб бераркан. Бу-
ларни менга қизлари Карима опам сўз-
лаб берганди. 

Саломат бувимизнинг айтиши-
ча, Абдулла Авлоний кечалари ўқиш, 
ёзиш-чизиш билан шуғулланган, стол-
га қўйиб кетилган овқатлар кўпинча қўл 
теккизилмай қолиб кетаркан. Авлоний 
бобомиз 1916 йили “Лайли ва Маж-
нун” спектаклини саҳнага қўйиш учун 
Озарбайжондан машҳур актёр Сидқий 
Руҳилло ва Закий Боязид деган режис-
сёрни уйига таклиф қилиб, спектаклни 
ўз ҳовлисида саҳналаштирган. Мажнун-
нинг отаси ролини Абдулла Авлоний-
нинг ўзи ўйнаган. Сора бувим эса дада-
сига ёрдам берган экан. 

ТАЗЙИҚ ВА ТАҲҚИР
Миравлон доданинг қизи бўлмиш 

Сора бувимни 1920 йили Ёқуб исмли 
шогирдига турмушга беришган. 1921 
йили уларнинг қизи, Авлонийнинг на-
бираси, яъни менинг онам – Турғуной 
дунёга келган. Хорижда ўқиб қайтган-
лар қўлга олинаётганини эшитган Ёқуб 
бувам 1923 йили Туркияга кетади. 
Сора бувим ва онамни Миравлон бо-
бом ўз уйида олиб қолади. Чунки Ёқуб 
буванинг оиласида тўққизта фарзанд 
бўлиб, Сора бувимни келинлик уйида 
қолдиролмасди. Хуллас, онам Турғу-
ной Мир авлон бобонинг қўлида катта 
бўлган. Афсуски, Ёқуб бувам Туркия-
дан қайтмаган. Онам 13 ёшдалигида 
Миравлон бобом ҳам вафот этган. Эри 
Туркияда бўлгани учун Сора бувимни, 
Ёқуб бувамнинг отаси Файзи додани 
кунда-кунора НКВДда сўроққа тутиш-
ган. Файзи дода калтаклар зарбидан 
вафот этади. Сора бувим ҳам сўроқлар 
натижасида юрак хасталигига чалиниб, 
49 ёшда оламдан ўтади. Ўша вақтда 
отасини эслолмайдиган ёшда бўлиши-
га қарамай, онам улғайгач, у кишини 
ҳам мунтазам сўроққа чақириш бош-
ланади. Охири, “Мен, ахир, у пайтда 
бор-йўғи икки ёшли гўдак бўлганман. 
Бу ёшда мен нимани ҳам билардим? 
Нега мени бунча қийнайсизлар?”, деб 
ўкириб йиғлаганидан сўнг онамни тинч 
қўйишган. Тўғри, кейинчалик Ёқуб дода-
миз совға-салом жўнатиб турган, лекин 
уйдагилар бизнинг тинчимизни ўйлаб 
бирортасини ҳам олишмаган. 60-йил-
ларда онамни тергов идорасига чақирти-
риб: “Қиримнинг фалон жойига борасан, 
ўша ерда эринг билан учрашасан”, деб 
Ёқуб отамнинг хатини кўрсатишади. Ле-
кин онам бормайди. Чунки бу учрашув 
яхшилик келтирмаслигини идрок этган.

КУТИЛМАГАН ВОҚЕАЛАР
Тақдир деганлари сир-синоатларга 

бой. Сора бувим оламдан ўтган йили 
Ёқуб бувам Туркияда қайта уйланган. 
Кейинги аёли Фаҳоматхоним билан ни-
коҳидан бир ўғил кўрган ва исмини Ол-
той деб қўйган. 

Хўш, биз буларни қаердан биламиз? 
1991 йили Ўзбекистон мустақилликка 
эришгач, расмий ташриф билан Туркия-
га борган делегация таркибида театри-
мизнинг атоқли актёри, раҳматли Зикир 
Муҳаммаджонов ҳам бўлган. Онам Ёқуб 
додамнинг бир дона суратини сақлаб 
юрарди. Зикир аканинг Туркияга кета-
ётганини эшитиб, дарак топиш умидида 
шу суратни бериб юборишимни сўра-
ганди. Сафар расмий бўлиб, уч кунда 
тугагани учун Зикир ака бирор нарсани 
аниқлашга улгуролмаган. Сафардан 
қайтгач: “Гавҳар, хафа бўлма, суратни 
ўғлимга (ўғиллари Туркияда ишларди) 
бериб келдим. Суриштириб жавобини 
айтади”, деди. Шу тариқа Ёқуб доданинг 
оиласи топилди. Аёллари Фаҳоматхо-
ним ва Олтой билан телефон орқали 
боғландик. Олтой Ўзбекистонга келди. 
Қариндош-уруғлар билан танишди, су-
ратларга тушдик. Мени “опам, опам”, 
деб эси кетди. “Туркияга борсам, Ўз-
бекистонда қариндошларим бор, мени 
хафа қилдириб қўймайди, дейман”, деб 
ҳазиллашарди. 

Олтой Туркияга қайтгач, онам ва 
акам виза билан бу мамлакатда бўлиш-
ди. Афсуски, ўша пайти Жамшид акам 
ва менинг имкониятим бўлмагани учун 
бора олмадик. Онам юртимиздаги она-
сининг мозоридан тупроқ олиб кетган-
ди. Шу тупроқни отасининг Туркиядаги 
мозорига, у ёқдан олиб келган тупроқ-
ни эса онасининг мозорига сепиб, “руҳ 
тинчитар” қилди. Энг муҳими, отаси Тур-
кияда обрўли инсон, таниқли олим бўл-
ганини билиб қайтди. Шундан сўнг Ол-
той ўғилли бўлди, онамнинг шарафига 
гўдакнинг исмини Турғун қўйишди.

АВЛОНИЙ ВА ФАРЗАНДЛАР
Абдулла Авлонийни 1934 йили тиш 

олдирганида қон заҳарланишидан ва-
фот этган, дейишади. Бухоролик Дил-
ноза исмли олима аёл “Авлоний атай 
заҳарланган” деган тахминни айтган. Бу-
вамнинг ўз қўли билан ёзилган таржимаи 
ҳолида “Мен жадидлар сафига кирдим”, 
деган гап бор. Шу сабабли бу тахмин 
тўғри бўлиши мумкин. Энг қизиғи, Аб-
дулла Авлонийнинг ўлимидан ярим йил 
ўтгач, оилага бериладиган, Саломат бу-
вим оладиган нафақа тўхтатиб қўйилган. 
Карима қизларини ҳам ишдан бўшатиб, 
кейин бошқа жойга ишга қабул қилишма-
ган. Яхшиямки, бувимнинг иккита сигири 
бўлган. Шу сигирлар бувимнинг қизлари, 
унинг фарзандлари ва онамнинг икки бо-
ласини боққан. 

Муҳими шундаки, Абдулла Авло-
нийнинг  асарлари “ёқиш-ёқиш”лардан 
омон қолган. Ҳамма асарлари, ҳатто 
конференцияда қатнашиш учун берил-
ган бир парча қоғозча ҳам сақланиб 
қолган. Бувим ёз пайтлари чордоқдаги 
ҳамма асарларни ҳовлида ёйиб, чанг-
ларини артиб-суртиб, яна жой-жойига 
тахлаб қўярди. Бу асарлар Авлоний 
вафотидан 34 йил ўтиб биринчи марта 
чоп этилди. Биринчи китоб чиққанида 
бувим ҳали ҳаёт эди. Саломат бувим 
онамга: “Болам, даданг вақтида ўлиб 
кетди. Бўлмаса, бизнинг ҳозирги аҳво-
лимиз қандай бўлиши ёлғиз Худога аён 
эди”, деган экан. Бу гапларнинг айтили-
шига жиддий асослар бор эди, албатта. 
Ҳа, жадидларга осон бўлмаган. Лекин 
улар ҳамма жойда “Жамияти хайрия” 
очиб, бор-будини халқ учун сарфлаган. 
Абдулла Авлоний ҳам 1917 йили “Ту-
рон” газетасини очади ва муҳаррирлик 
қилади. Газетанинг бир сонида Мирмуҳ-

син Шермуҳаммедовнинг “Икки тарихий 
воқеа” номли мақоласи босилади. Шу 
мақола сабаб кўпчилик Авлонийнинг 
уйига бостириб келади. “Сен кофирсан, 
ўлсанг, жанозангни ўқимаймиз”, деб таҳ-
дид қилишади. Охири, “газета босмай-
ман”, деб сўз беришга мажбур бўлади. 

Авлонийнинг энг ибратли фазилати – 
аҳли аёлига, оиласига, ватанига, халқи-
га, ишига фидойилиги. Бувимнинг айти-
шича, у киши ҳақиқий оилапарвар ота 
бўлган. Бувим неварали бўлгани билан, 
қизи билан невараси бир-биридан бор-
йўғи бир ёшга фарқ қилган. Авлоний бир 
куни қизига битта кўйлак олиб келади 
ва невараси ҳам борлигини кўриб, аё-
лига “Кўйлакни сандиққа солиб қўй. Яна 
битта топиб келиб, кейин кийдираман”, 
дейди. Бир йилдан кейин худди шундай 
кўйлак келтириб, қизи ва неварасига ба-
равар кийдиради. Фарзандларига рост-
мана меҳр берганининг яна бир исботи: 
Кенжа акамга варрак ясаб бериб, бирга 
учираркан. Ҳовлига ўзи гул экиб, аёли-
га гул парваришида ёрдам берар экан. 
Қизлари Карима холамнинг ёзганлари-
дан бир воқеа ёдимда қолган. Бир куни 
Саломат бувим меҳмондалигида гул 
экаётиб, бирдан бобомнинг бели қир-
силлаб кетади ва  қимирлолмай қола-
ди. Карима холамга: “Қўрқма, чойхона-
га бор-да, табибни топиб кел”, дейди. 
Бувим уйга келгач: “Кўрдингизми, агар 
сиз уйда бўлганингизда, белим чиқиб 
кетмасди”, деб ҳазиллашади. Абдулла 
Авлонийнинг дийдаси қаттиқ бўлма-
ган. Бировнинг дилини оғритиш, қаттиқ 
гапириш у кишининг феълига ёт эди. 
Ниҳоятда болажон бўлиб, фарзандла-
рига эртаклар айтиб бераркан.

Балки, кўпчиликнинг хабари бордир, 
лекин яна бир бор таъкидлаб ўтиш-
ни истардим, жадидларнинг деярли 
ҳаммаси ўзига тўқ одамлар бўлишган. 
Лекин борини халқ учун сарфлашган. 
Улар мактабларни ўз ҳисобларидан 
очиб, ёшларга диний ва дунёвий илм-
лардан бепул таълим беришган. Ўқув 
дарсликларини ҳам жадидларнинг ўз-
лари ёзган. Масалан, Авлоний доскани 
ҳам, партани ҳам ўз қўли билан ясаган 
экан. Жадидлар ҳамма фарзандлари-
ни илмли қилишган. Абдулла Авлоний-
нинг энг кичик ўғли Кенжа акам ва аёли 
Раъно опам ким ёгар олим бўлишган. 
Уларнинг Жамшид исмли ўғли етук 
олим бўлиб, ўтган асрнинг 90-йиллар-
дан бошлаб 20 йил Америкада яшади. 
У киши Раъно опам кексайиб қолгач, 
онаси учун Сижжакда уй қуриб, Амери-
кага қайтмади ва етти йил Раъно аяга 
қаради. Ҳозир ҳам ўзбекистонлик та-
лабаларга дарс бериб, америкалик лар 
билан ҳамкорликда илмий изланиш лар 
олиб боряпти. 

МЕН БАХТЛИ АЁЛМАН
Мен шундай бахтли аёлманки, Аб-

дулла Авлоний қаламига мансуб ҳам-
ма асарларни, у киши ҳақидаги барча 
тафсилотларни ўқиганман. Ҳозиргача 
жадид лар ҳақида қандай янгилик бўл-
са, ўқиб бораман. Авлонийнинг шеър-
ларини ҳам севиб мутолаа қиламан. 
Шундай бебаҳо, ҳам зоҳиран, ҳам бо-
тинан жадид бўлган инсоннинг авлоди 
эканимдан фахрланаман. Бобомиз-
нинг эл-юрт учун қилган хизматлари 
беҳисоб. Аммо уларнинг энг муҳими, 
ўша давр учун ниҳоятда зарур бўлган 
мактаб, газета, театрни ташкил қилиш 
ва ривожлантириш йўлидаги саъй-ҳа-
ракатлари деб ўйлайман. Чунки жадид-
лар яшаган даврда Туркистон болала-
рини илмли қилиш энг асосий масала 
эди. Биргина “Ўқимаган боланинг аҳво-
ли ёки Падаркуш” асари ўз даврида 
одамларга чақмоқ ургандек таъсир 
қилгани аниқ. Шу ўринда ўзларининг 
“Биз зоҳирда театр билан шуғулланган 
бўлсак ҳам, ботинда ишларимиз Тур-
кистон ёшларини инқилобга ҳозирлов 
эди”, деган сўзларини эслаш ўринли. 
Жадид ларнинг барчаси, жумладан, 
Абдулла Авлоний ҳам қилаётган ишла-
рини, бунинг учун жазога дучор бўли-
шини яхши биларди. Бобомиз кўпин-
ча махсиларини ечмасдан ухларкан. 
“Нега бундай қиласиз?” деб сўрашса, 
“Мабодо кечаси келиб олиб кетишса, 
тайёр туриш учун”, дер экан. Бобомиз 
Афғонистон сафаридан қайтгач, фақат 
ўқитувчилик қилиш ва китоб ёзиш би-
лан шуғулланган. Ҳа, Абдулла Авло-
нийнинг, умуман, жадидлар мероси 
биз учун, бугунги авлод учун сўз билан 
таърифлаб бўлмайдиган, кўзимизга 
суртиб фойдаланадиган беқиёс хази-
на. Ҳали улардан ўрганадиганларимиз 
кўп. Шахсан ўзим изланишда давом 
этяпман. 

 Гулчеҳра УМАРОВА
ёзиб олди.

Авлонийнинг эварасиАвлонийнинг эвараси
Бошланиши 1-саҳифада.

Суратда: Абдулла Авлонийнинг аёли Саломат буви неваралари билан.

Суратда: Абдулла Авлоний (биринчи қатор, ўнгдан иккинчи) ўқитувчилар билан бирга.

биринчи ўринбосари: 

Ҳумоюн Акбаров

Навбатчи муҳаррир:
Муяссар Иброҳимова

Саҳифаловчилар:
Эркин Ёдгоров
 Нигора Тошева

ЁЗУВЧИЛАР УЮШМАСИ

РЕСПУБЛИКА МАЪНАВИЯТ 
ВА МАЪРИФАТ МАРКАЗИ

ЎЗБЕКИСТОН РЕСПУБЛИКАСИ 
ФАНЛАР АКАДЕМИЯСИ

МИЛЛИЙ МАСС-МЕДИАНИ 
ҚЎЛЛАБ-ҚУВВАТЛАШ 
ВА РИВОЖЛАНТИРИШ 

ЖАМОАТ ФОНДИ

“ШАҲИДЛАР ХОТИРАСИ” 
ЖАМОАТ ФОНДИ

Таҳририятга юборилган 
мақолалар муаллифга 
қайтарилмайди ва улар 

юзасидан изоҳ берилмайди.

Газета 2023 йил 26 декабрда 
Ўзбекистон Республикаси 

Президенти Администрацияси 
ҳузуридаги Ахборот ва  оммавий 

коммуникациялар агентлиги 
томонидан 195115 рақам 
билан рўйхатга олинган.

Кирилл ёзувидаги адади – 6024
Лотин ёзувидаги адади – 11916
Медиа кузатувчилар – 12248

Буюртма: Г – 639
Ҳажми: 4 босма табоқ, А2.

Нашр кўрсаткичи – 222.
Ташкилотлар учун – 223. 

1 2 3 4 5 6

Манзилимиз: 
Тошкент шаҳри, 

Шайхонтоҳур тумани, 
Навоий кўчаси, 69-уй

Телефонлар:
Қабулхона: (71) 203-24-20

Девонхона: (97) 745-03-69
jadidgzt@mail.ru (71) 203-24-17

Jadid_gazetasi@exat.uz

“Шарқ” нашриёт-матбаа 
акциядорлик компанияси 

босмахонаси.
Босмахона манзили:

Тошкент шаҳри, 
Буюк Турон кўчаси, 41-уй.

Босишга топшириш вақти: 21:00 
Босишга топширилди: 19:45

Сотувда нархи эркин.

BEDORLIK
ТАРМОҚЛАРДА НИМА ГАП?

ТИЛБИЛИМҲАЖВ

ЯНГИ ЛУҒАТ

Биласизми, ўзбек тилида 
қариндош ликни билдирувчи сўзлар-
нинг кўплиги сўзловчи учун анча 
қулайлик туғдиради. Дейлик, бирги-
на “тоға” дейиш билан гап онанинг 
ака-укаси ё она томондан эркак қа-
риндош ҳақида эканлиги англашила-
ди. Ота қариндошларни эса “амаки” 
деймиз. Инглиз, француз, рус ва ҳо-
казо тилларда бу қулайлик йўқ, яъни 
уларда “тоға” ва “амаки” бир сўз 
билан ифодаланади (инглиз: “uncle”; 
француз: “oncle”; рус: “дядя”). 

Манбаларга таяниб айтиш мумкинки, 
илгари туркий тилларда бундай сўзлар 
яна ҳам кўпроқ бўлган. Лекин, афсуски, 
уларнинг аксари бошқа тиллардан ўз-
лашган сўзлар эвазига унутилган. Дей-
лик, “амаки” ҳам ярим арабий, ярим 
форсий сўз (ъам+ак+и), бугун биз ота қа-
риндошларни: “амаки ака”, “амаки ука”, 
“амаки бува” деймиз. Аммо “амаки” ҳали 
ҳам шеваларга бутунлай сингиб улгур-
маган, айтайлик, ҳозир ҳам шеваларда 
отанинг ака-укаси ёки амакиларга “ака” 
деб мурожаат этилади. 

Хўш, “амаки” тилимизга ўзлашмасдан 
олдин шу маънодаги бошқа бир туркий 
сўз бўлганми?

Ҳа, бўлган. Қадимги туркийда “аб”, 
“аба” сўзлари – “ота”, “бобо” маънола-
рини билдирган. Айтайлик, туғишган 
ака, укага нисбатан “ака”, “ука”, “оға”, 
“ини” дейилса, баъзи туркий лаҳжалар-
да уларнинг олдига “аб” сўзини қўшиб: 
“абаға” (аб оға), “абака” (аб ака), “авақа” 
каби сўзлар ясалган. Яъни бу сўзлар ай-
нан отанинг ака-укалари, ота томондан 
эркак қариндошларга нисбатан ишлати-
либ, бугунги “амаки” маъносини билдир-
ган.  

Она қариндошларни аташ учун эса 
махсус “тай” олд қўшимчасидан фойда-
ланилган. Дейлик, “тай оға” – тоға, “тай 
ота” – она томондан бобо, “тай она” – 
она томондан буви, “тай äжä” – “онанинг 
опаси ё синглиси, хола” ва ҳоказо. Қирғиз 
тилида ҳозир ҳам “хола, яъни онанинг 
опаси ё синглиси” маъносидаги “таеже” 
сўзи сақланган. “Ўзбек халқ шевалари” 
китобида келтирилишича, Наманган 
ҳудудида яқин йилларгача ҳам “она қа-
риндош” маъносида “тай” сўзи ва шу сўз 
иштирокидаги “тай ɔтǝ”, “тай ɔнǝ” каби 
сўзлар қўлланилган (ЎХШЛ.Т.1971.355-
бет). “Этимологи ческий словарь тюркс-

ких языков” луғатида турли туркий тил-
лардаги: “тайаба” (хакас: “она томондан 
бобо”), тайне (олтой: “тай она”), “дайка” 
(гагауз: “дай ака”), “тäiнäк” (шор: “она то-
мондан буви”) каби сўзлар келтирилади 
(ЭСТЯ.III.128). 

Мутахассисларга кўра, қадимги тур-
кий ёки прототурк тилида “тай” (“дай”) 
сўзи – “она” маъносини англатган бўли-
ши мумкин. Шундай қилиб, “тоға” ҳам 
“тай” ва “оға” сўзларини қўшиш йўли 
билан ясалган, деб қаралади. “Ўзбек 
тилининг этимологик луғати” муаллифи 
Шавкат Раҳматуллаев бу эврилишни 
шундай кўрсатади: тай + аға = тайаға > 
та:ға > тâғä (ЎТЭЛ.I.352).

“Девону луғотит-турк”да бу сўз: “тағай” 
шаклида келтирилади. (Аммо “Девон”-
нинг ўзбекча нашрида унинг “амаки” 
деб изоҳланиши, бизнингча, тўғри эмас. 
Басим Аталайнинг туркча нашрида эса 
– “dayi”, яъни “тоға” деб тўғри ўгирилган 
(ДЛТ.III.256; DLT.III.238). 

“Девон”да “тағай” шаклининг келтири-
лиши унинг бирламчи кўриниши “тағай” 
бўлганми ёки “тай”ми? – деган савол туғ-
диради. Агар олмон туркшуноси Герҳард 
Дорфер мулоҳазаларига таянилса, 
“тағай” бирламчи бўлиши ҳам мумкин 
(тағай > та:ай > тай).  

Биз “тағай” шаклини туркшуносликка 
оид яна бир муҳим манбада учратдик. 
Бу манба XIII-XIV асрларда европалик 
миссионерлар томонидан кумонлар, 
яъни Қрим яриморолида яшаган туркий 
халқлар, асосан қипчоқлар ўртасида 
насронийликни жорий этиш мақсадида 
тузилган луғат – “Кодекс куманикус”дир. 
Унда мушоҳада этилаётган икки сўз: 
“абаға” ҳамда “тағай” сўзлари учрайди. 
“Кодекс”да “абаға” – “abaga” шаклида 
келтирилган ва лотинчада “auunculuc”, 
яъни: “амаки” деб, “тағай” (“tagay”) эса 
– “consanguineus”, яъни “қондош” деб 
изоҳланган. Бу икки сўзнинг мазкур 
луғатда келтирилиши XII-XIII асрлар-
да “абаға” ва “тағай” қипчоқ туркчасида 
фаол бўлгани ва кенг тарқалганини кўр-
сатади.  

Шу ўринда яна бир муҳим манба ху-
сусида тўхталиб ўтиш жоиз. Маълум-
ки, XIII асрдан Мисрда келиб чиқиши 
қипчоқ туркларидан бўлган мамлуклар 
ҳукмронлиги бошланади ва қарийб сўнг-
ги асрларгача давом этади.

Ўша даврда турк тилини арабларга 

ўргатиш ёки турк тилли ҳукмдорлар-
нинг араб ерларидаги ҳукмронлиги 
учун қулайлик яратиш мақсадида бир 
неча туркча- арабча луғатлар яратил-
ган. Шундай луғатлардан бири XIV аср-
да Жамолиддин ат-Туркий томонидан 
битилган “Китабу булғатул-муштақ фий 
луғатит-турки вал-қифчақ” (“Турк ва 
қипчоқ тилларини ўрганишни истовчи-
лар учун етарли даражада бўлган қўл-
ланма”) асаридир. Мазкур луғатда ҳам 
“тай” ва “тай езе” сўзлари келтирилган 
ва “тай” – “она томондан қариндош” деб, 
“тай езе” (тайеже) – “хола” деб изоҳлан-
ган.

“Тай”, “тағай” сўзлари фақат қипчоқ 
ва қарлуқ лаҳжалари эмас, балки ўғуз 
туркчасида ҳам кенг тарқалган. Фақат у 
ўғузларда, жумладан, Хоразм шеваси-
да ҳам, “тай” эмас, “дай”, яъни “д”лаш-
ган шаклда, “тоға” эса – “да:йи” деб та-
лаффуз этилади. Маълумки, қорлуқ ва 
қипчоқ шеваларидаги “т” товуши ўғуз 
шеваларида кўпинча “д”га айланиб, “ғ” 
товуши баъзан талаффуз қилинмайди. 
Шу қоидага кўра, “дайи” сўзининг ке-
либ чиқишини мутахассислар шундай 
тушунтиради: дастлаб “тағай” сўзига 
учинчи шахс эгалик қўшимча “и” қўши-
либ “тағайи” (“тоғаси”) ҳосил бўлган, ўғуз 
шеваларида “т” товуши “д”лашиб, “ғ”-
нинг тушиб қолиши натижасида “да:йи” 
шаклига келган. “Этимологический сло-
варь тюркских языков” луғатида “дай” 
ўзагидан ясалган қатор сўзлар келти-
рилади: “да:йы” – “тоға”, “дайка” (дай+-
ака) – “тоға”, “дайза” (дай+эжа) – “хола”, 
шунингдек, diyaza, diyeze, deyze, dē  ze 
–  буларнинг ҳаммаси “хола” маъносида 
(ЭСТЯ.III.127). 

Ўғузча “дайи” кейинчалик форс тилига 
ҳам “дойи” шаклида ўзлашган ва ҳозир-
ги кунда Эронда “дойи” деганда “тоға” 
тушунилади.

Абдувоҳид ҲАЙИТ

Бу ҳақда ёзсам, батафсил 
тўхталишга тўғри келади. Бироқ 
мен ўзим гувоҳи бўлган ҳолат-
ларнигина ёзмоқчиман. 

ГУРУЧ БОЗОРИДА: 
Чет элдан вагонлаб гуруч олиб 

келишади, кўриниши “Лазер” на-
вига жуда ўхшаб кетса-да, таъми 
бемаза. Асосий харидори Хоразм 
гуручи билан улгуржи савдо қилув-
чилар. Улар тоза навли “Лазер”га 
сохтасини аралаштириб, асл нав 
дея иддао қилиб, арзонроққа 
пуллашади. Бу менинг билганим, 
билмаганим қанча.

ЗИРАВОР БОЗОРИДА: 
Тоза зирага сабзи уруғи ара-

лаштириб сотишади. Сабзи уруғи 
кўринишидан зирага ўхшайди, 
нархи эса “капейка” туради. 

Майдаланган бир кило тоза 
занжабилга камида беш кило 
маккажўхори унидан аралаштириб 
сотишади. Занжабил фалон сўм, 
маккажўхори уни эса ўта арзон. 

Асл сиркага оддий уксус қўшиб, 
ҳидини ўткир қилишади ва 10-15 
йил сақланган, дея алдашади. Ас-
лида, тайёрланганига бир йил ҳам 
бўлмаган. 

ЧОРВА БОЗОРИДА: 
Мол ва қўйларни семиртиришда 

гармондорилардан фойдалана-
диганлар борлиги сир бўлмай 
қолган. Бундан ташқари, молни 
сотувга олиб чиқишдан аввал кўп 
миқдорда туз қўшилган ем бе-
ришади ва шўр емдан чанқаган 
мол 30 литргача (балки, ундан 
ортиқроқ) сув ичади. Тарозига 
қўйилганда камида 20-30 килогача 
оғирроқ тош босади. Қарабсизки, 
харидор камида 800-900 минг сўм 

пулни сув учун тўлайди. 
Олувчини авраш учун сохта 

харидор бўлиб нархни сунъий 
оширувчилар ва бошқа фириб-
гарликларни санаб адоғига етиб 
бўлмайди. 

“ЗАПЧАСТ” БОЗОРИДА: 
Энг харидоргир “запчаст”ларни 

Хитойга буюртма бериб, кўриниши-
ни аслдай қилиб тайёрлатиб олиб 
келиб, “оригинал завод” деб соти-
шади. Албатта, ҳамма савдогарлар 
ҳам бундай эмас.

МОШИНА БОЗОРИДА: 
Бу ердаги қаллобликларни айт-

масак ҳам кўпчиликка аён. Биргина 
мисолни айтиб ўтаман. Сотилади-
ган мошинанинг янги аккумулятори 
ўрнига “уйгача етиб оладиган”ини 
қўйиб, чириган ўриндиқ устига янги 
қоплама кийдириб, “Мошина све-
жий, қараб қўйилган”, деб харидор-
ларни чув туширишади. 

КИЙИМ ДЎКОНЛАРИДА: 
Ўзимизда тикилган кийимлар-

га хориж фирмаси ёрлиқларини 

ёпиштириб, “оригинал, чет элники” 
дея харидорларни “кийдиришади”. 

Энг ачинарлиси, раҳмимни 
келтирадигани, дўконларга ёки 
улгуржи сотувчиларга мол етказиб 
бераётган савдогарлардир. 

Масалан, чет элдан мол олиб 
келиб ёки ўзимизда ишлаб чиқариб 
“оптом”чиларга ўн минг долларлаб 
насияга беришади. “Оптом”чи эса 
молнинг тўртдан бирига ҳақ бериб, 
тағин ўн минглик товарни насияга 
олиб кетади. Мол эгаси “оптом”-

чидан аввалгилари учун қатъий 
ҳисобот талаб қилса, у ҳисобот бе-
ролмаслиги тайин. Чунки сотилган 
молларнинг асосий қисмига ё мо-
шина олган ё “участка” қурган. Мол 
берувчи “оптом”чига ипсиз боғла-
ниб қолади. Чунки энди “оптом”-
чининг пули ҳам йўқ, омбори ҳам 
бўш. Ягона чора, улгуржи савдогар 
билан муроса қилиб, узлуксиз мол 
бериб туриш бўлади, холос. Акс 
ҳолда “оптом”чи зарда қилиб, мол 
эгаси пулини умуман ололмаслиги 
мумкин. 

ҚАНДОЛАТ БОЗОРИДА: 
Ўзимизнинг ишлаб чиқарувчилар 

қандларини таниқли фирмалар 
номи ёзилган қоғозларга ўраб, 
харидорга “Бу энг тозаси, ҳақиқий 
маҳсулот”, дея алдаб сотишади. 

Яна “ёрлиқ” ва қандқоғоз ясов-
чилар “Любой фабрика ё заводни-
кини ўзидай қилиб ясаб берамиз, 
пошшосиям ажратолмайди”, деб 
мақтаниб ҳам қўйишади.

Эҳ-ҳе, гапирса, гап кўп. Яна 
“Нега барака йўқ, нега бозорлар 
бўшаб қолди?” дея сабабларни 
бошқа ёқдан қидирамиз. 

Тағинам бизни ер кўтариб туриб-
ди. Кейинроқ “Нега касал кўп, нега 
дориларнинг таъсири йўқ?” деган 
саволларга тўхталамиз. 

Юқорида ёзганларим барча бо-
зорчиларга тегишли эмас, албатта. 
Юртимизда ҳалол, ростгўй савдо-
гарлар кўп, аммо “Бирники мингга, 
мингники туманга уради” деган 
халқ нақлида ҳам ҳақиқат бор 
эканини ҳаёт кўрсатиб турибди. 
Саломат бўлинглар.

Муҳаммад ИКРОМ 
саҳифасидан олинди.

Бозорлар нега хувуллаб колди?

ЎКСУК КЎНГИЛ
ЗАГС1  ходимлари маним бахтимни қора ёздилар, 
Ёзибон, боз устиға туфлаб печотин бостилар.
 
Ҳур деган, пайкар деган таърифлара тамшанмишам, 
Ҳол будур, макрин йўлида дам олар алвастилар. 

Итланиб ойга боқиб солғон увиллоқ додима
Неча Мажнун чок яқо айлаб, ақлдан оздилар. 

Кўзёшим дарё бўлиб гуллади рибхўз2  неча, 
Марказий Фарғонада мажбур каналлар қоздилар. 

Алимент қистаб нафас олдирмас тун-кун Али мент, 
Вовайло, мажбурий ижро ҳаммомда таппа бостилар. 

Ойнинг ўн беши ёруғ деб ўн беш суткада ёзмишам, 
Камбар3дан бир отим ташла, ўксук кўнгилки нос тилар.

Мулла ХУНОБ
1Бурунғи замонларда қонуний никоҳ маҳкамаси
2Балиқчилик хўжалиги
3Кўрганларга аён, чиллахона дарчаси

Ҳусан СОДИҚОВ чизган сурат.

— Сувни кўп 
 ичирворибман, 
  думалатиб 
       опкирсаммикан..?

Атамалар шарҳиАтамалар шарҳи
АДМИН – ижтимоий тармоқ саҳифаларидаги ўзан ва 

гуруҳларни бошқарадиган, назорат қиладиган, тартибни 
сақлайдиган, веб-сайт ва бошқа турдаги тармоқ фойда-
ланувчилари ҳуқуқларини белгиловчи масъул.

БИТКОИН – рақамли шаклдагина мавжуд бўлган вал-
юта тури. Ундан фақат онлайн тўлов ва сармоя киритиш 
сингари жараёнларда фойдаланиш мумкин. Уни ҳеч қан-
дай масъул идора ёки банк назорат қилмайди.

БЛОКЧЕЙН – барча учун очиқ ва ўзгармас бўлган маъ-
лумотлар базаси. Бошқа маълумот базаларидан фарқи – 
уни бир киши бошқармайди. Унинг ёрдамида турли опе-
рацияларни амалга ошириш мумкин. Технология жуда 
кенг доирадаги иловаларга хизмат кўрсатиш имконига 
эга.

ЛАЙФҲАК – турли ҳаётий вазифаларни бажаришни 
осонлаштиришга мўлжалланган қўлланма. Кучни, вақтни 
ва маблағни тежашга қаратилган маслаҳатлар мажмуи.

Газетхонларимизда мазкур сўзларнинг ўзбекча 
муқобилига таклиф бўлса, телеграм орқали

 @jadidgamurojaat_bot манзилига юборишларини 
сўраймиз.


